Cyflwynydd
Planed Plant

Geraint Hardy o Efail Isaf yw un o
wynebau newydd cyflwyniadau Planed
Plant ar S4C.

Mae Geraint, sy’n 22, yn ymuno &
Meleri Williams o Gwrtnewydd ger
Llanybydder i gyflwyno’r slot i blant
boblogaidd ar y Sianel.

Yn gyn-ddisgybl yn Ysgol Gynradd
Creigiau ac Ysgol Gyfun Llanhari, nid
yw Geraint yn wyneb newydd i’r sgrin
fach. Cyn iddo fynd i astudio perfformio
yng Ngholeg Drama Paul McCartney yn
Lerpwl, bu Geraint yn chwarae rhan Rol
yn y gyfres Jara, ymddangosodd mewn
dwy bennod o Cowbois ac Injans ac yn
fwy diweddar, cymerodd ran mewn
hysbyseb Cadbury’s cyn rhaglenni
Coronation Street.

Meddai Geraint, sy’n cefnogi tim pél-
droed Manchester United, “Rwy’n
edrych ymlaen at fod o flaen y camera
ac i gael cwrdd a’r plant. Bydd yn ‘bach
o antur. Bydd yn bwysig cadw lefelau
egni yn uchel ac rwy’n edrych ymlaen at
deithio o amgylch yn cwrdd &’r plant a
gwneud eitemau amrywiol ac efallai
cael trip i Old Trafford - pwy a wyr?!”

Mae nifer o raglenni newydd ar
Planed Plant gan gynnwys Dawns-tastig
gyda llu o ddawnswyr ifanc talentog yn
cystadlu am y wobr fawr o dan lygaid
barcud panel o feirniaid. Bydd
Peirianhygoel yn rhoi peiriannau o bob
sidp, lliw a llun o dan y chwyddwydr.
Bydd cyfresi newydd o Stamina, Sgorio
Bach a Cer i Greu hefyd a chartwn
newydd o’r enw Drewgi.

Draw ar Planed Plant Bach gyda’r
cyflwynwyr Gareth Delve a Rachael
Solomon, gynt o’r band Eden, mae
cyfres feithrin o hwiangerddi
traddodiadol a modern wedi’u
hanimeiddio o’r enw Cwm Teg a digon
o hwyl i’w gael gyda Martyn Geraint a
Twts y llygoden yn Cegin Twts.

Mae elfen ryngweithiol gref i’r drefn
newydd gyda gwefan ar ei newydd
wedd - s4c.co.uk/mwy - sy’n cynnwys
rhaglenni ar-alw, cystadlaethau,
gweithgareddau, gémau, a byd rhithiol,
lle bydd modd i ddefnyddwyr greu
cymeriadau a siarad gyda’i gilydd.

Merch
Arloesi

Dewiswyd Bethan Myfanwy Hughes o
Lanharan yn Ferch y Flwyddyn -
Arloesi yn Seremoni Wobrwyo y
Western Mail. Pan yn ddeuddeg
mlwydd oed cafodd Bethan ei
chaeithiwo i’'w gwely gan syndrome
Iludded cronig a’r eryr. Drwy chwarae’r
delyn llwyddodd i oresgyn y boen a
nawr mae hi’n defnyddio ei doniau i
gynorthwyo pobl eraill sy’n dioddef.

Mae hi wedi gweithio gyda milwyr o
Iraq ac Afghanistan a phlant ag
anghenion arbennig. Ac yn fuan bydd
yn cyhoeddi CD.

Nadolig Llawen
a
Blwyddyn Newydd
Dda

RHAGFYR
2007

Rhif 223

Pris 60c

Y cyflwynydd
o ongl arall

Rhaglenni plant bach, |
cyflwyno 'Dechrau
Canu, Dechrau Canmol',
canu a diddanu - dyna i g8
chi'r amryddawn Martyn \ i :

Geraint. Ond erbyn hyn ® ON GL
fe all ef ychwanegu ARA[_ L

awdur at y rhestr wrth
i'w nofel gyntaf i blant,
O Ongl Arall, gael ei chyhoeddi gan
Wasg Gomer. Wedi cyflwyno Planed
Plant am bedair blynedd ar ddeg a
chynnal sesiynau difyr a bywiog gyda
phlant ifanc ar hyd a lled Cymru, mae'n
dipyn o syndod taw nid ar gyfer y
gynulleidfa ifanc iawn y lluniodd y stori
hon. Llyfr yng nghyfres Whap! ar gyfer
darllenwyr 11+ oed yw O Ongl Arall ac
mae'n siwr bod hoffter meibion yr
awdur o bél-droed wedi bwydo'i
ddychymyg wrth fynd ati i greu'r nofel.

'Y cyfan dw in ei wybod yw bod
rhywbeth rhyfedd yn digwydd i mi
weithiau pan wy'n barod i saethu o flaen
y g6l yma. Mae fel tase rthywbeth yn
gafael yn 'y nhroed i!'

‘Ie, ie! "Na'r esgus gorau ‘to!"

Mae gan bél-droedwyr resymau ac
esboniadau dros eu diffygion o hyd a'r
reffari yn aml yn cael bai ar gam. Ond
chlywodd Tom, y reffari pymtheg oed,
erioed y fath esgus a hwn ac mae'n
awyddus i1 ganfod yr atebion. Wrth
ddychwelyd i'r parc yn hwyr un noson,
mae'n dechrau ar antur fwyaf cyffrous ei
fywyd!

Dyma storin llawn cyffro a'r ffin
rhwng y presennol at dychmygol yn
hoelio sylw'r darllenydd. Fel y cymeriad
Tom yn O Ongl Arall, bu un o feibion
Martyn Geraint yn hyfforddi i fod yn
reffari pél-droed, ac rwy'n siwr iddo
adrodd sawl stori i'w dad hefyd!

Gwasg Gomer £4.99

MARTYN GERAINT

Gallwch weld
Tafod Elai mewn

lliw ar
www.tafelai.net/223

www.tafelai.com

GOLYGYDD
Penri Williams
029 20890040

HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar 1 Chwefror 2008
Erthyglau a straeon

i gyrraedd erbyn
23 lonawr 2008

Y Golygydd
Hendre 4 Pantbach
Pentyrch
CF159TG
Ffon: 029 20890040

lafod Lldl ar y e
http://www.tafelai.net

¢-bost

Canu Carolau

7yh Nos Fercher
19 Rhagfyr

o Neuadd Pentyrch

Cinio Nadolig
21 Rhagfyr

Manylion: 029 20890493

WAW

Mae Cyngor Rhondda Cynon Taf a
Menter laith wedi cyhoeddi rhifyn
arall o WAW - llyfryn sy’n rhoi
gwybodaeth am weithgareddau
Cymraeg yn y sir.

Gellir cael copiau am ddim oddi
wrth Menter laith 01443 226386 neu
Caroline Mortimer, Cyngor Rhondda
Cynon Taf 01443 744069.

pentyrch@tafelai.net
Argraffwyr:
Gwasg

Morgannwg

Castell Nedd SA10 7DR
Ffon: 01792 815152

Gwasanaeth addurno,
peintio a phapuro

Andrew Reeves
Gwasanaeth lleol

ar gyfer eich cartref
neu fusnes

Ffoniwch

Andrew Reeves ®:

01443 407442 L—
neu

07956 024930

¢

| gael pris am unrhyw
waith addurno

MERCHED Y WAWR
Cangen y Garth

Ruth Evans — Coluro
yn Neuadd Pentyrch
8yh, Nos Fercher,

12 Rhagfyr

Sian Eirian — “Merch y
Flwyddyn" 2006 - 2007
yn Neuadd Pentyrch
8yh, Nos Fercher,

9 Ionawr

Am ragor o fanylion, ffoniwch:
Rhiannon Price, Ysgrifennydd
01443 223282

CYMDEITHAS GYMRAEG
LLANTRISANT

Gwr Gwadd: Aled Samuel
‘04 Wal’.

Dydd Gwener, 25 lonawr am
7.30.0°r gloch
Campws Gymuned
Gartholwg

Manylion:01443 218077

Hanesion Glowyr

Mae Oriel Fideo Cymru, gyda
chefnogaeth Swyddfa Caerdydd
Cronfa Dreftadaeth y Loteri, wedi bod
yn treulio'r rhan fwya o'r deuddeng
mis diwetha yn holi glowyr du
teuluoedd am eu profiadau ym
meysydd glo'r de a gogledd Ddwyrain
Cymru.

Y canlyniad yw pecyn DVD hynod
ddiddorol or enw "O'r Dyfnder i'r
Goleuni", lle mae Cymry Cymraeg yn
cael y cyfle i hel atgofion am "fel yr
oedd hi".

Ymhlith y rheiny sy'n siarad a'r
holwr John Evans, y mae un y credir
mai fe yw'r glowr hynaf sy'n dal yn
fyw - Dai Collins, sy'n 101 mlwydd
oed.

"Roedd Max Boyce yn iawn",
meddai Dai yn ei dy cysurus yng
Ngwauncaegurwen. "Duw, it was
hard. Oedd, 'roedd hi yn galed".

Rownd y gornel oddi wrth Dai
Collins, mae Anna Mari Edwards yn
byw - mam y seren rygbi, Gareth, a
gweddw ers rhai blynyddoedd. "Roedd
fy ngWwr yn golier; yn un o frid prin
dynion dewr", meddai gydag arddeliad
a balchder.

Un arall o ddewrion y cyfnod glofaol
yw Jac Wesley Davies, Cefneithin. Fe
adawodd et pwll glo i ymuno &’i
ddiweddar frawd Wil, i ffurfio'r
ddeuawd enwog a swynodd
cynulleidfaoedd yng Nghymru a thu
hwnt.

"Rydym wrth ein bodd bod Oriel
Fideo Cymru, gyda'n hanogaeth ni, yn
anfon copiau o “Dyfnder i'r Goleuni” i
bob ysgol gynradd ac uwchradd
cyfrwng Cymraeg yng Nghymru, a
hynny am ddim"

Dywed Onllwyn Brace, rheolwr
cynhyrchu Oriel Fideo Cymru "Rydyn
ni o'r farn bod y penderfyniad hwn yn
un hollbwysig. Fe fydd o werth
aruthrol i ddisgyblion yn eu gwaith
cwrs, a hefyd i'r Cwricwlwm
Cenedlaethol."



TONTEG A
PHENTRE'R
EGLWYS

Gohebydd Lleol:
Sylfia Fisher

Maes y Ceffyl

Ar waethaf honiad cwmni adeiladu
Charles Church mai enw dros dro
oedd Maes y Ceftyl ar y tir sy’n
adnabyddus i bawb lleol fel “Maes
yr Eglwys” mae’r enw bellach wedi
ei osod yn llythrennol mewn carreg
ar ffurf arwydd llechen crand wrth
mynediad y stad newydd o dai.
Esboniad y cwmni dros ddisodli enw
oedd 4 hanes y tu cefn iddo a
hwnnw’n enw cwbl addas oedd nad
oedden nhw am siomi’r plant oedd
wedi ennill y gystadleuaeth dewis
enw a drefnwyd gan y cwmni gyda’r
ysgolion cynradd lleol. Mae rhagor
o dai yn cael eu codi yn yr ardal. Os
mai plesio plant fydd y nod wrth
ddewis enwau arnyn nhw a gawn ni
edrych ymlaen at ‘Stryd
Teletubbies” a ‘Heol Tomos vy
Tanc’?

Y ficer yn ymddeol

Cynhaliwyd offeren arbennig yn
ddiweddar i nodi ymddeoliad y
Parchedig Ganon Melville K. Jones,
offeiriad y plwyf. Cynhaliwyd noson
arbennig hefyd ar Hydref 31 lle
cyflwynwyd rhodd iddo i ddiolch
am ei ddeugain mlynedd 0
wasanaeth i’r Eglwys, dros bymtheg
ohonyn nhw yma ym Mhentre’r
Eglwys. Pob dymuniad da iddo ef
a’i wraig Wendy wrth iddyn nhw
adael y Ficerdy a symud i’w cartref
newydd ym Mhentre’r Eglwys.

Cydymdeimlad

Estynnwn ein cydymdeimlad i
Emlyn Penny Jones (Pens), Sian a’r
merched, Y Ridings Tonteg ar
farwolaeth tad Pens yn ddiweddar.

Gwellhad Buan

‘Dyw Lyndsey Jones, Foxfields
ddim wedi bod yn hwylus iawn yn
ddiweddar ac y mae wedi treulio
cyfnod yn yr ysbyty. Gobeithio y
byddi di’'n well yn fuan iawn,
Lyndsey.

YSGOL GYNRADD GYMRAEG TONYREFAIL

Plant yr ysgol yn gwisgo holl liwiau’r enfys.

Cadw’n Heini Noddedig

Cafodd pawb yn yr ysgol gyfle i
godi arian a chadw’n heini ar yr un
pryd pan drefnodd y Gymdeithas
Rhieni ddiwrnod o gadw’n heini
noddedig i holl blant yr ysgol.
Llwyddwyd i gasglu £1,100. Da
iawn bawb!

Croeso i’r ysgol

Croeso 1 Rachel Phillips o Faesteg
sydd yn yr ysgol ar ei blwyddyn
gyntaf o ymarfer dysgu o Brifysgol
UWIC.

Pél-rwyd

Llongyfarchiadau i dim pél-rwyd yr
ysgol ar eu llwyddiant yng
nghystadleuaeth pél-rwyd sirol yr
Urdd. Daethant yn drydydd o’r 27
tim oedd yn cystadlu. Diolch yn
fawr i Mrs John am eu hyfforddi.
Ardderchog!

‘Operation Christmas Child’
Eleni eto buom wrthi’'n casglu
bocsys esgidiau ar gyfer ymgyrch
‘Operation Christmas Child’. Daeth
77 o focsys yn llawn trysorau i’r
ysgol. Diolch yn fawr i bawb.

Sioe Bypedau

Roedd plant y cyfnod sylfaen wedi
mwynhau perfformiad cwmni
pypedau Theatr Splot — “I mewn i’r
arch a nhw”.

Swydd Newydd.

Llongyfarchiadau i Sian John, gynt o
Swn y Nant, ar ei swydd newydd
gyda meithrinfa Si Lwli yn yr
Eglwys Newydd. Pob dymuniad da
iddi.

Diwrnod Plant mewn Angen

Gwisgodd pob un o
ddosbarthiadau’r ysgol mewn lliw
penodol er mwyn ffurfio enfys
liwgar ar iard yr ysgol. Casglwyd

£220. Diolch eto am gefnogaeth
pawb.
Gwellhad Buan

Dymuniadau gorau i Mrs Jean
Williams sydd wedi dod adref o’r
ysbyty ar Ol derbyn triniaeth i gael
clun newydd.

TONYREFAIL

Gohebydd Lleol:
Helen Prosser
671577

Llongyfarchiadau
Llongyfarchiadau i Hannah Dando
ar gael ei dewis i fod yn rhan o
Theatr Genedlaethol yr Urdd. Mae
Hannah yn ddisgybl blwyddyn 10 yn
Ysgol Gyfun Llanhari. Da iawn ti
Hannah!

CYDNABYDDIR CEFNOGAETH

'Y

BWRDD YR IAITH
GYMRAEG - WELSH
LANGUAGE BOARD

9%
;Lé/ /"’.": A‘x

Lywodraeth
Cynulliad Cymru

'R CYHOEDDIAD HWN
www.bwrdd-yr-iaith.org




I
EFAIL ISAF

Gohebydd Lleol:
Loreen Williams

Triniaeth yn yr Ysbyty

Yn ystod mis Tachwedd bu Caroline
Rees, Penywaun yn derbyn triniaeth
ar el bys yn Ysbyty Brenhinol
Morgannwg. Mae’n dda deal ei bod
wedi gwella’n llwyr erbyn hyn.

Liwyddiant yn yr Wyl Gerdd
Dant

Gwelwyd aelodau Parti’r Efail ar y
teledu yn cystadlu yn yr Wyl Gerdd
Dant nos Sadwrn, Tachwedd 10fed.
Llongyfarchiadau ar ddod yn ail yn

y Parti Alaw Werin mewn
cystadleuaeth o safon uchel.
“Dechrau Canu, Dechrau
Canmol”

Mae Cor Godre’r Garth yn brysur yn
paratoi ar gyfer y Nadolig a
gwelwyd hwy hefyd yn canu ar y
teledu ar y rhaglen “Dechrau Canu,
Dechrau Canmol” yn ddiweddar.

Cynhelir Cyngerdd Nadolig gan y
cor yn Y Tabernacl, Efail Isaf Nos
Sul, Rhagfyr 16 am 7 o’r gloch yr
hwyr. Fe fydd disgyblion Ysgol
gynradd Gymraeg Llantrisant yn
canu yn y gyngerdd a’r Unawdwyr
fydd Hedd Owen Griffiths (Bariton)
a Bethan Pickard (Ffliwt).

Merched y Garth

Bu Cor Merched y Garth yn
cynrychioli Cangen Tonysguboriau
yng Ngwasanaeth carolau Merched
y Wawr yn Radur ar y 3ydd o
Ragfyr. Bydd yr aelodau yn teithio i
Borthcawl i ganu mewn Cyngerdd
Nadolig ar Nos Fercher, Rhagfyr
19eg.

Llongyfarchiadau i Eifiona Hewitt
ar gael ei hethol yn Llywydd y Cor
ac 1 Bethan Evans ar gael ei hethol
yn Is-lywydd. Diolch hefyd i Petra
Davies am gyfnod hir o wasanaeth
yn llywydd y Cor.

Llongyfarchiadau

Mae’n siwr bod amryw o’n
darllenwyr wedi bod yn mwyhau’r
gyfres lwyddiannus “Coal House” ar
y teledu yn ddiweddar. Cyfres oedd
4 hon a osododd dri theulu i fyw o dan

amodau cyntefig y flwyddyn 1927.
Roedd y tai yn dywyll a heb drydan
nac unrhyw gyfleusterau modern.
Roedd y tri gwr yn gorfod cerdded
milltiroedd i’r pwll glo yn ddyddiol
am dal pitw, tra roedd y gwragedd
yn ymlafnio a’r gwaith ty.
Llongyfarchiadau i un o’n
pentrefwyr ni yn Efail Isaf, Cedwyn
Aled, Heol y Ffynnon a oedd yn
gynhyrchydd cynorthwyol y gyfres.
Oes yna syniad da arall ar y gweill?

Y TABERNACL

Merched y Tabernacl

Daeth nifer o ferched ynghyd yng
Nghanolfan Garddio Caerffili fore
Mawrth, Tachwedd 6ed i gael sgwrs
a phaned cyn crwydro i brynu
anrhegion ac addurniadau Nadolig.
Y cyfarfod nesaf fydd ein Cinio
Nadolig yn y Red Lion ym
Mhendeulwyn ddydd Mawrth,
Rhagfyr 4ydd am 1 o’r gloch.

Colli un 0’n haelodau

Gyda gofid rhaid cofnodi
marwolaeth un o’n haelodau. Bu
farw Dafydd Jones yn Ysbyty
Brenhinol Morgannwg Nos Fercher,
Hydref 24ain. Brodor o Glynnog,
Gwynedd oedd Dafydd Jones a
ddaeth i lawr i’r De rhyw bedair
blynedd ar ddeg yn 6l i gael bod yn
agosach at ei feibion a’u teuluoedd.
Fe ymgartrefodd Dafydd a’i wraig
Margaret yn fuan iawn yng Nghwrt
y Faenol, Manor Chase, Beddau a
bu’r ddau’n ffyddlon yn yr oedfaon
yn y Tabernacl hyd nes i afiechyd
arafu camau’r ddau. Cydymdeimlwn
yn ddiffuant & Margaret, ei weddw,
Emlyn a Sian, a David a Delyth, ei
feibion a’i ferched yng nghyfraith a
Sioned, Carys, Lisa, Aled a Gwenno
el Wyr a’i wyresau.

Genedigaeth

Ganwyd ail merch fach, Mabli Rose
Biggs, ar 12ed Tachwedd i Branwen
Rose a Paul Biggs, Ffordd y Capel.
Chwaer fach i Ffion (2 oed). Wyres i
Sandra a Stuart Rose o Georgetown,
Gwaelod Y Garth.

Cwrdd Chwarter

Cynhaliwyd Cwrdd Chwarter Undeb
yr Annibynwyr yn Y Tabernacl nos
Fercher, Hydref 24ain. Miss Eurwen
Richards o Ben-y-bont ar Ogwr
oedd llywydd yr oedfa. Cymerwyd

at y rhannau arweiniol gan Geraint
Wyn Davies ac Emlyn Davies. Y
pregethwr gwadd oedd Y Parchedig
Dewi M. Hughes. Diolch i Ann
Dixey a’i thim o weithwyr am
baratoi lluniaeth ar ddiwedd yr
oedfa.

Gwellhad Buan

Dymuniadau gorau i Aneira Davies,
Tonteg a gafodd ddamwain fach yn
ddiweddar. Brysiwch wella.

Trefn yr Oedfaon ar gyfer Mis
Rhagfyr a Mis Ionawr.

Rhagfyr 2. Gwasanaeth Cymun o
dan ofal ein Gweinidog.

Rhagfyr 9. Y Parchedig Dyfrig
Rees.

Rhagfyr 16. Oedfa Nadolig Plant yr
Ysgol Sul.

Rhagfyr 23. Oedfa gan aclodau
Teulu Twm

Rhagfyr 24. Gwasanaeth Noswyl y
Nadoligam 11 o’r gloch yr hwyr.
Rhagfyr 30. Y Parchedig Cynwil
Williams

Ionawr 6. Y Parchedig Aled
Edwards (Gwasanaeth Cymun)
Ionawr 13. Y Parchedig Eirian Rees
Ionawr 20. Oedfa deuluol.

Ionawr 27. Elenid Jones, Pentyrch

(YNGERDD NADOLIG
(IR GODRE GARTY

Nos Sul
Rhagfyr 16 7:00pm
Tabernacl, Efail Isaf

Disgyblion
Ysgol Gynradd Gymraeg
Llantrisant

Hedd Owen Griffiths (Baritén)
Bethan Pickard (Ffliwt)
A (Va
PATES
£5 1 £3 (gostyngiadau)

Tocynnau ar gael ymlaen llaw
neu wrth y drws

Bu rhai o blant Ffwrnais Awen yn
perfformio un o ganeuon Sioe Gerdd
Joseff fel rhan o raglen deledu Plant
mewn Angen eleni. Roedd y cor yn
ymuno 4 Lee Meed a chorau arall ar
draws Prydain i ganu ‘Any Dream will
Do’ ar ddechrau’r rhaglen Nos Wener,
Tachwedd 16. Fe fydd Ffwrnias Awen
yn paratoi perfformiad o waith y tymor i
deulu a ffrindiau, Ddydd Sul, Rhagfyr y

9fed.
w
Dathlu Santes Dwynwen Y

Mae trefniadau ar y gweill ar gyfer
dathliadau Santes Dwynwen ar 25
Ionawr. Ewch i wefan y Fenter yn y
flwyddyn newydd i weld beth sy’n
mynd ymlaen!

cwrs blasu Cymraeg i
arolygwyr cinio i ben fis Tachwedd ar 61
10 wythnos prysur. Llongyfarchiadau
mawr i’r menywod i gyd a diolch i
Derek Brockway am alw draw i

gyflwyno’r tystysgrifau!

Daeth y

Miri Dolig
Sioe Nadolig Planed Plant Bach
12pm 2pm 4pm
Dydd Sul, Rhagfyr 9
Yn Ysgol Gyfun Glantaf
Adloniant, Mabon a Mabli,
Lluniaeth Ysgafn,
Castell Gwynt a llawer mwy!
Mynediad i’r ffair yn rhad ac am
ddim ond rhaid archebu
tocynnau o flaen llaw ar gyfer
Sioe Nadolig Planed Plant Bach
drwy ffonio
Gwifren Gwylwyr S4C
0870 600 4141

Ysgrifennu Erthygl

Eisiau ennill £30 am ysgrifennu
erthygl yn y Gymraeg? Mi gewch
chi os ydych yn 14 neu hyn a bydd
yr erthygl yn cael ei chyhoeddi (ar
wefan y BBC Cymru’r Byd a'ch
papur bro lleol).

Ysgrifennwch erthygl (dim llai na
400 o eiriau a rhaid bod unrhyw
luniau'n rhai gwreiddiol). Dim ond
yn rhedeg tan fis lonawr 2008 !

Ysgrifennwch am gigs /
digwyddiadau lleol / ffilm, drama
neu lyfr cymraeg / bandiau lleol /
chwaraeon / unrhyw ddiddordeb
arall.

Danfonwch eich gwaith at:
Rhwydwaith Papur Bro Antur Teifi
ebost: cyswllt@papurbro.org
Ffon: 0845 6023912
Am ragor a wybodaeth : bbc.co.uk/
lleolimi

YN EISIAU

Person i ddysgu plentyn 7 oed i
chwarae'r drymiau yn Creigiau
Cysylltwch a: telerij@yahoo.com

Gwyl Y Gaeaf

Caerdydd 2007

Dydd Llun, Rhagfyr 17
Yn y Ganolfan Ddinesig L
1.30pm — 3pm
Miri Meithrin y Nadolig
Sali Mali, Sam Tan, Paentio Wynebau
Crefft, stori a llawer mwy

6pm — 9pm
Noson o adloniant gan Ysgol Coed y Gof,
Cor Canna, Cérdydd, a Burum
Adloniant, Sglefrio, Olwyn Fawr, Gwin cynnes,
Ffair a llawer mwy!

Dewch i gefnogi gweithgareddau Cymraeg
yng Ngwyl Aeaf Caerdydd!

HYSBYSEB m
Swyddog Cyllid/
Gweinyddol

Swydd Rhan Amser — (18.5 awr yr
wythnos)
Cyflog £9,500 Oriau Hyblyg

Gwaith yn cynnwys:

e Talu cyflogau Staff llawn a rhan
amser yn fisol/tymhorol

¢ Diweddaru cyfrifon Y Fenter

o Delio gyda gwaith Treth

e Paratoi Adroddiadau Ariannol
misol a Blynyddol

e Delio gyda Gwaith Gweinyddol
y Fenter

e Cynorthwyo gyda
cyffredinol y Fenter

Am ragor o wybodaeth cysylltwch

a Sian Lewis, Menter Caerdydd

02920 565658 neu

SianLewis@MenterCaerdydd.org

Dyddiad cau: 20fed Rhagfyr

gwaith

BWRDD YR IAITH
GYMRAEG - WELSH
LANGUAGE BOARD




FFYNNON TAF NANTGARW
A GWAELOD Y GARTH

COLLI 150 O SWYDDI

Gallai 154 o weithwyr golli eu
swyddi mewn ffatri cynhyrchu
drysau ym Mharc Nantgarw. Mae'r
cwmni o'r Unol Daleithiau, Therma-

Tru, wedi dechrau cyfnod
ymgynghori o 90 niwrnod.
"Er gwaetha torri costau ers

blwyddyn, dyw dyfodol tymor hir y
busnes dim yn dda,” meddai Carl
Hedland, prif swyddog gweithredol
y cwmni. Dywedodd y byddai'r
cwmni'n cydweithio ag asiantaethau
yn y sector cyhoeddus a phreifat fel
y byddai'r gweithwyr yn cael gwaith
neu hyfforddiant.

Yn 2004 sefydlodd y cwmni yn ne
Cymru wrth brynu Sentinel Doors a
thalu £2.9 miliwn am y ffatri.

RHYBUDD I'R HENOED

Yn rhifyn Tachwedd, roedd stori am
Nancy Tyler, Ty Capel, yn cael
triniaeth am sioc ar 6l i dri dyn oedd
yn esgus eu bod o't Bwrdd Dwr
ruthro i mewn i'w fflat cyn ei
phwnio i lawr.

Yn anffodus, mae'r sefyllfa wedi
mynd o ddrwg i waeth. Mae'r fenyw
yn ei hwythdegau wedi cael trawiad
ar ei chalon yn yr ysbyty ac yn ofni
mynd yn 6l i'w fflat.

Rydyn ni' n meddwl amdani ac yn
dymuno adferiad buan.

PWNC LLOSG?

Sdim byd ‘da fi yn erbyn
sefydliadau'n ceisio helpu'r cyhoedd.
"Diwrnod agored yn Amlosgfa
Llangrallo," meddai'r hysbyseb fawr
welais i yn y papur wythnosol.
Popeth yn iawn, hyd yn hyn.

Ond roedd y frawddeg nesa fel tan
ar 'y nghroen i, fel petai. "... atebion
i'ch cwestiynau gan staff
cymwysedig a fydd ar gael ar gyfer
traisdaeth."

Traisdaeth? Yn swnio'n siwrne
boenus. Yn debyg o gynyddu
pryderon yn lle eu lleddfu nhw.

ARF YMOSODOL
6 Yn Llys Ynadon Pontypridd cafodd

Wayne Morris, 37 oed, Heol
Caerdydd, Ffynnon Taf, ddirwy o
£100 a £60 o gostau am feddu ar arf
ymosodol mewn lle cyhoeddus.

Yr arf ymosodol oedd baton
estynedig a'r lle cyhoeddus oedd
Heol Caerdydd.

DECHRAU CYFNOD NEWYDD
Yn Ffwrnes Blwm, Caerffili, mae'r
Dr Dafydd a Rhian Huws yn dathlu
oherwydd genedigaeth eu hwyres
gynta, Megan Alys, merch Gwenan
a Huw (Cilgerran) Thomas.

Yn nhy bwyta'r Spice Connoisseur
yng Nglan-y-llyn mae Mo a'i wraig
Rumi'n falch iawn oherwydd
genedigaeth eu merch gynta,
Ayesha, oedd yn pwyso saith pwys
dwy owns. Hi yw'r wyres gynta yn y
teulu.

Ac yn Georgetown, Gwaelod-y-
garth, mae Stuart a Sandra Rose yn
dad-cu ac yn fam-gu unwaith eto
oherwydd genedigaeth Mabli, merch
Branwen a Paul.

ANAFIADAU DIFRIFOL

Wrth i ni fynd it wasg, roedd
adroddiadau am anafiadau difrifol i
fabi mewn damwain ffordd ar Heol
Goch rhwng Gwaelod-y-garth a
Phentyrch.

Roedd y babi mis oed yn Ysbyty
Athrofaol Cymru, Caerdydd a'r
ddamwain ddydd Llun, Tachwedd
19, am 3pm - gwrthdrawiad rhwng
car Mini melyn a lori ddadlwytho.

Aed a'r babi a't fam it ysbyty
mewn ambiwlans. Dylai unrhywun a
gwybodaeth ffonio'r heddlu ar
02920 633438 neu orsaf heddlu
lleol.

DDIM YN DAL DWR?
Wy ddim yn siwr ym mha bapur
newydd y darllenais i'r stori hon. Yn
anffodus, doedd hi ddim yn ‘yn
synnu i am ei bod hi'n rhan o
batrwm hir.

Roedd cyngor, yn ei holl
ddoethineb, wedi penderfynu troi
cyfleusterau cyhoeddus yng nghanol

tre'n gaffi a'r papur lleol yn llawn o
ansoddeiriau fel "cyffrous" ac
"arloesol".

Ond, och a gwae, cyn y dyddiad
agor, wythnos o flaen Illaw,
penderfynodd yr adran iechyd
cyhoeddus na fyddai'n caniatau’r
cynllun.

A'r theswm? Dim ty bach i'r staff
yn y caffi newydd.

CROESO I MENNA

Rydyn ni'n dymuno pob Iwc i Miss
Menna Rogers syn cyflenwi fel
Gweinyddes Feithrin/Gweinyddes i'r
Athrawon yn Ysgol Gwaelod-y-
garth ers i Mrs Dawn Thomas
ddechrau ei swydd newydd ddechrau
mis Hydref.

Dywedodd y prifathro Gerwyn
Thomas y byddai'r swydd yn cael ei
hysbysebu yn y dyfodol agos.

Yn y cyfamser, mae dirprwy
newydd wedi cael ei benodi yn
Ysgol Ffynnon Taf, Mr Carl Brown.
Fe fydd yn dechrau yn ei swydd yn y
Flwyddyn Newydd.

Dywedodd y brifathrawes Wendy
Reynolds fod y Ras Balwns wedi
bod yn Illwyddiant mawr. Yr
enillwyr oedd Cai McKenzie a
Robert Smith am fod eu balwns nhw
wedi glanio yn yr un pentre - yn
Latfia.

DIGWYDDIADAU

CAPEL BETHLEHEM, Gwaelod-
y-garth, 10.30am. Rhagfyr 2: Y
Parchedig Dafydd Owen,
Cymundeb; Rhagfyr 9: Gwasanaeth
Ardal, Gogledd a Dwyrain
Caerdydd; Rhagfyr 16: Yn y bore
ymweld a chartre Ty Eirin,
Tonyrefail. Yn yr hwyr, Naw Llith a
Charol; Rhagfyr 23: Gwasanaeth
Nadolig y Plant; Rhagfyr 25:
Gwasanaeth Bore'r Nadolig;
Rhagfyr 30: Y Parchedig Aled
Edwards.

CYLCH MEITHRIN Ffynnon Taf,
Neuadd y Pentre, Ffynnon Taf.
9.30am-Ipm, ddydd Llun tan ddydd
Gwener. Plant o ddwy oed ymlaen.
Mwy o fanylion: Michelle Owens ar
07939 701284.

CYMDEITHAS ARDDWROL
Ffynnon Taf a'r Cylch: ddydd
Mawrth cynta'r mis, Clwb Cyn-
Aclodau'r Lluoedd Arfog, Glan-y-
llyn. Manylion oddi wrth Mrs
Toghill, 029 20 810241.



I
PENTYRCH

Gohebydd Lleol: Marian Wynne
|

CERN

Efallai i rai ohonoch glywed neu
weld Dr.Rhodri Jones ar raglen Ffeil
a’r Newyddion yn ddiweddar, yn
siarad yn Gymraeg am ei waith yn
CERN, Genefa. CERN yw Labordy
Ffiseg Gronynnau Ewrop ac y mae
Rhodri, ers deng mlynedd, wedi bod
yn un o’r tim sy’n gweithio ar y
“Large Hadron Collider” (LHC)
sydd yn dwnel crwn 22 km o hyd o
dan ddaear Ffrainc a’r Swistir. Bydd
yr LHC yn cael ei droi ymlaen yn
ystod y flwyddyn nesaf a gobeithir y
bydd yn datgelu rhai o ddirgelion y
cread. Y mae Rhodri, sy’n fab i
Elenid Jones, yn briod & Sharon o
Flaenau Ffestiniog ac mae ganddynt
dair merch fach, Fflur, Eiry a Rhian
sy’n mwynhau dod i Bentyrch ar eu
gwyliau at mam-gu.

CYDYMDEIMLO

Estynnwn ein cydymdeimlad dwysaf
i Margaret a Cyril Hughes ar &l i
Margaret golli ei chwaer Ann ar 6l
dioddef cystudd hir. ‘Roedd Ann yn
byw yng Nghaerdydd ac yn efaill i
Margaret.

DYMUNIADAU DA

Dymunwn wellhad buan i Nerys
Snowball ar 61 iddi dderbyn
llawdriniaeth i’w llaw yn ddiweddar.

CROESO NOL

Da yw croesawu Angharad ( Rees
gynt) a’i gwr Marc yn 6l i’r ardal.
Mae Angharad a Marc wedi symud
o Lundain i fyw yn Sain Nicolas.
Dechreuodd Angharad ar ei gwaith
fel cyfreithwraig gyda S4C ar
ddechrau mis Hydref ac mae Marc
yn parhau yn ei swydd gyda chwmni
Balfour Beatty yn Llundain.

LESOTHO

Y lle diwethaf y byddech chi'n
disgwyl i ddau gymydog o Bentyrch
gyfarfod a1 gilydd fyddai mewn
gwesty ym mherfeddion Affrica. Ond
dyna ddigwyddodd yn ddiweddar wrth
i'r newyddiadurwr Eifion Glyn
gyfarfod & Dyfan Jones (mab arall i
Elenid) ym Maseru, prifddinas
Lesotho. Mae Dyfan yn gweithio yn y
wlad fach fynyddig yn Neheudir
Affrica efo'r Cenhedloedd Unedig ac
'roedd Eifion wedi mynd draw yno i
wneud rhaglen ar broblem HIV/AIDS
i gyd-fynd 4 Diwrnod Aids y Byd.
"Roedd yna rhyw Americanwr yn aros
yn yr un gwesty & mi," meddai Eifion
sy'n gweithio efo'r rhaglen Y BYD
AR BEDWAR. "Roedd ganddo dipyn
o ddiddordeb yn y cwlwm Celtaidd
am ei fod yn dod o dras Gwyddelig, ac
mi holodd fi o lle'n union roeddwn i'n

CYNGERDD NADOLIG

Yn Neuadd Pentyrch ar 23
Tachwedd cynhaliwyd Cyngerdd
Nadolig a’r elw at Eisteddfod
Caerdydd 2008. Plant Ysgolion

Creigiau a Phlasmawr fu’n
diddanu’r gynulleidfa gyda’u
performiadau graenus. Lowri

Roberts oedd cyflwynydd y noson.

dod. Finna'n ateb — o ryw bwt o bentra
bach ar gyrion Caerdydd — Pentyrch.
'By gum,' medda fo,'you're the second
Welshman that I've met in two days
who comes from that village. What's
so special about the place?™

Roedd y ddau o Bentyrch wrth gwrs
wedi trefnu i gyfarfod. "Ond ddudis i
ddim hynny wrth yr Americanwr
hygoelus, dim ond ei adael yn gegrwth
yn y bar yn ysgwyd ei ben ac yn
rhyfeddu at y 'cyd-ddigwyddiad,"
meddai Eifion.

Yn 6l Eifion, 'roedd yr hedyn am
wneud rhaglen yn Lesotho wedi ei
blannu dros flwyddyn yn 6l
"Roeddwn i wedi gobeithio mynd i
weld Dyfan ym Molifia i wneud
rhaglen am Evo Morales, arweinydd
brodorol cyntaf y wlad, a'r symudiad
gwleidyddol it chwith yn hanes
gwledydd Lladin America. 'Roedd
Dyfan yn y wlad ar y pryd yn mynd a
newyddiadurwyr o gwmpas. Ond
ddaeth y project efo fi ddim i fwcwl."
Y tro nesaf y gwelodd Dyfan fe
gafodd wybod bod o newydd gael
swydd yn Lesotho. "Ac mi ddudis i,
os methis i wneud rhaglen ym Molifia
mi fydd raid i mi wneud rhywbeth yn
Lesotho."

Mae Eifion newydd ddychwelyd i
Gymru ar 6l treulio wythnos yn y
wlad sydd a chysylltiad clos & Chymru
oherwydd gwaith yr elusen Dolen
Cymru. "Roedd hi'n dipyn o agoriad
llygad oherwydd, yn ogystal 4 bod yn
un o wledydd tlota'r byd,' ma Lesotho
yn un o'r tair gwlad yn y byd sydd a'r
lefel uchaf o'r haint HIV," meddai
Eifion. Mae bron i chwarter y
boblogaeth wedi ei heintio a HIV ac
ymhlith gwragedd ifanc rhwng 20 a
30 oed mae'r gyfradd yn ddeugain y
cant. "Mae Dyfan yn un o'r amryw
bobol efo'r Cenhedloedd Unedig sy'n
cynghori't Senedd ynglyn a'u
strategaethau i geisio delio efo
problem sy'n llyffetheirio popeth yn y
wlad. Mae yna dipyn o her yn eu
hwynebu."

Ond os mai hygoelus oedd yr
Americanwr yn y gwesty, mae Eifion
yn dweud iddo gyfarfod nifer fawr o
Americanwyr eraill yno na allech chi
daflu llwch i'w llygaid. "Roedd yna
fflyd ohonyn nhw yn gweithio i
elusenna Cristnogol yn hedfan
cyflenwadau meddygol i'r pentrefi
bach yn y mynyddoedd ac yn gweithio
mewn clinigau anghysbell. Roedden
nhw'n hyddysg iawn yn ffyrdd y byd
ac yn gwneud gwaith anhygoel,"
meddai.



BERLIN A KRAKOW -
‘GYDA GWAITH DAW
RHYDDID’

"‘KISIII-

Dyma hanes
diweddar Ysgol Howell, Caerdydd i’r

ymweliad addysgiadol
Almaen a Gwlad Pwyl. Ymadawodd
pedwar deg wyth o staff a disgyblion ar
awyren o Fryste yn uniongyrchol i
Ferlin. Y cynllun wedi gwario tri
diwrnod ym mhrifddinas yr Almaen
oedd teithio dros nos mewn trén i ail

ddinas Gwlad Pwyl 1 gwblhau’r
wibdaith.
Bwriad yr  ymweliadau  oedd

canolbwyntio ar y Natziaid a’r Rhyfel
Oer gydag ymweliadau ag Amgueddfa
Stori  Berlin, Gwersyll  Crynhoi
Sachsenhausen, Ty Cynhadledd
Wannsee, ac Auschwitz. Daeth maint
troseddau’r Natziaid yn amlwg i bawb
ac ar adegau doedd geiriau ddim yn
gallu esboniot hyn wnaethpwyd a
thawelwch oedd yr unig ymateb priodol.

O dan arweiniad brodor o Seland
Newydd, oedd wedi ymsefydlu yn ninas
Berlin, gwariwyd yr ail ddiwrnod yn
ymweliad a sefydliadau’r Natziaid, Mur
Berlin, Checkpoint Charlie, Cofeb yr
Holocaust ag Arddangosfa Tirlun
Arswyd. Ar ddiwedd y dydd roedd yr
Hard Rock Café yn rhyddhad cyn
gadael ar y trén cysgu i Krakow.

Does dim un ffilm na llyfr yn gallu
eich paratoi ar gyfer yr erchyllterau a
wnaethpwyd yng Ngwersyll Cofeb
Crynhoi Auschwitz a Birkenau. Roedd
hi'n anrhydedd i gael ein tywys o
amgylch y safle. Tra yn Auschwitz fe
ddaethom ar draws grwp o ddisgyblion
o Ysgol Gyfun Maes yr Yrfa yn
cwblhau’r union un bererindod.

Noson o adloniant wedi hynny gyda
dawnswyr traddodiadol mewn bwyty
Pwylaidd. Ar y diwrnod olaf aethom i
Gloddfa Halen Wieliczka a thaith o
amgylch dinas brydferth Krakow.

Gwnaeth sawl un o frodorion yr
Almaen a Gwlad Pwyl y sylw bod y
disgyblion wedi adlewyrchu, yn eu
hymddygiad, natur gorau ein hieuenctid.
Roedd y myfyrwyr a’r staff yn teimlo eu
bod wedi cyflawni profiad ysgytwol ond
gwerthfawr.

Helen Davies — Pennaeth Hanes a
Gwleidyddiaeth

GOLWG ar y We

Annwyl ddarllenwyr,

Dyma gyfle gwych i bawb weld
Golwg am ddim ym mis Rhagfyr, a
phenderfynu a ydych am ei brynu
am bris bargen yn y flwyddyn
newydd!

Dyma ddatblygiad cyffrous arall
yn hanes cylchgrawn Golwg;
lawnsio’r cylchgrawn ar-sgrin. Bydd
y fersiwn newydd yn edrych yn
union fel y cylchgrawn arferol gan
gynnig cyfle newydd i ddarllenwyr
ledled y byd:

e C(Cyfle gwych i berthnasau neu
ffrindiau  ddarllen Golwg pryd
bynnag a ble bynnag y maent yn y
byd

e Gallwch chwyddo neu leihau
maint yr ysgrifen ar y dudalen a
chwilio drwy’r cylchgrawn cyfan
mewn un clic

e Gostyngiadau pris sylweddol i
bawb ac arbedion mawr i bobl sy’n
byw dramor fydd am archebu’r
fersiwn ar-sgrin, gydag amrywiol
opsiynau o ran niferoedd y
rhifynnau i’w prynu

e Cynnig gwasanaeth unigryw ar
gyffyrddiad botwm, gan roi cyfle i
bobl ar draws y byd gadw’u bys ar
‘byls’ newyddion Cymru.

Bydd posib gweld y fersiwn ar-
sgrin am ddim trwy gydol mis
Rhagfyr o safwe Golwg; ewch draw
1 www.golwg.com

Os oes gennych unrhyw
gwestiynau am y datblygiad yma
cysylltwch a ni, 01570 423 529.

Yn gywir,
Dewi Sion
Swyddog Marchnata Golwg

I
GILFACH GOCH

Gohebydd Lleol:
Betsi Griffiths
|

MARWOLAETH

Roedd pawb yn flin i glywed am
farwolaecth Mrs Gwyneth Abraham
oedd yn yr ysbyty ar Ol torri ei
chlun. Roedd yn 94 oed ac yn un o
gymeriadau'r cwm. Roedd yn aelod
o Gapel Calfaria ac roedd yn un o
hyfforddwyr y Dosbarth Cwiltio ac
roedd hefyd yn un o sylfaenwyr y
Dosbarth Dawnsio yn y Ganolfan
Gymunedol ar Nos Wener. Roedd
Tripiau Mrs Abraham yn enwog.
Trefnai Drip wythnos yn yr haf a
thrip pum niwrnod yn y gwanwyn, a
gwnaeth hyn hyd y flwyddyn
ddiwethaf. Anfonwn ein
cydymdeimlad at Ann ei merch a'r
teulu yn eu colled. Byddwn yn
gweld ei heisiau am amser hir i
ddod.

PARATOI AT Y NADOLIG

Mae wedi dod yn amser i baratoi at
y Nadolig unwaith eto a
chynhaliwyd Ffair Nadolig yn y
Ganolfan Hamdden dydd Sadwrn
Tachwedd 24ain Gwahoddwyd
Mudiadau't cwm i logi stondin i
werthu eu cynnyrch ac yn yr egwyl
cafwyd canu carolau gan blant
eglwys Sant Barnabas. Roedd cyfle
hefyd i brofi bwyd y Caffi
Cymunedol newydd.

GWASANAETH NADOLIG
Cynhelir Gwasanaeth Nadolig Capel
Moreia Nos Sul Rhagfyr 16eg am 6
o'r gloch Croeso Cynnes i bawb.

wrann |




Ysgol
Garth Olwg

Pél-rwyd

Croesawon ni Ysgol Gynradd Heol-y-
Celyn i'n hysgol ni ar y 13eg o
Dachwedd. Dyma oedd ein gém gyntaf

ni yng Nghynghrair yr ysgolion
Clwstwr. Er colli'T gém 1-0, roedd hi'n
berfformiad cadarn gan y tim.

Yn ogystal, aeth y tim i gynrychioli'r
ysgol yn nhwrnament Yr Urdd a

HEL ATGOFION

Mae’n bleser mawr gennym
gyhoeddi enwau enillwyr vy
gystadleuaeth, ‘Hel Atgofion’, ac i
ddiolch o galon i bawb ohonoch a
gymerodd ran. Mae’n braf iawn cael
dweud ein bod wedi derbyn ymateb
arbennig, a’n bod wedi mwynhau
darllen eich atgofion am bregethwyr
yn fawr. Gan fod cymaint o lythyrau
diddorol wedi dod i law nid syndod
fod dau lythyr wedi dod i’r brig, sef
llythyrau Alun Jones o Flaenau
Ffestiniog ac Enid Jones o Dal-y-
sarn, Gwynedd. Bydd y ddau yn
derbyn gwerth £50 o docynnau llyfr
yn wobr. Yn ogystal bydd y
canlynol yn derbyn gwobr o docyn
llyfr gwerth £10 yr un: Dafydd Ap-
Thomas, Llanfairpwll; Alun Davies,
Wrecsam; Cynthia Dodd,
Pontardawe; Emrys Evans, Dinbych;
Marged Griffiths, Penparc; Gareth

Williams, Cei Conna.
Llongyfarchiadau mawr i chi i gyd.
Diolch hefyd i bob un a yrrodd
lythyr, neu a gysylltodd & ni dros y
ffon neu a awgrymodd enwau i’w
cyfweld. Rydym yn gobeithio
ymweld &’ch ardal yn fuan.

Wrth gwrs, rthan o’r prosiect
‘Perfformio o’r Pulpud’ oedd y
gystadleuaeth hon a bydd gwefan yn
cael ei lansio yn y flwyddyn newydd
lle bydd modd canfod rhagor o
fanylion am y prosiect a gweld
ffrwyth ein llafur. Yn y cyfamser
cofiwch fod croeso i chi gysylltu a
ni (drwy lythyr, dros y ffon neu ar e-
bost) os oes gennych awydd rhannu
rhagor o atgofion, neu os ydych yn
gwybod am unrhyw un y dylem eu
cyfweld. Cysyllter a2 Sioned Davies,
Ysgol y Gymraeg, Prifysgol
Caerdydd, Adeilad y Dyniaethau,

gynhaliwyd yng Nghanolfan hamdden Jones, Rhuthun; Gareth Davies Rhodfa Colum, Caerdydd CFI10
Pen-y-bont. Chwaracon ni yn erbyn | Jones, Wrecsam; Goronwy Prys  3p(; peon: 029 2087 4843. Ebost:
Ysgol Gynradd Gymraeg Llantrisant, Owen, Y Bala; Elwyn Parry, Davi.esSM-@cf ol . :
Ysgol Gynradd Pencoed, Ysgol Caerffili; D. Ben Rees, Lerpwl; T

Gynradd Tonyrefail ac Ysgol Gynradd Meurig Voyle, Dinbych; Elwyn

Gwaunmisgyn. Robert Dwyn seren y gorffennol

Williams, Bryngwran;

A’i ddawn ir o ddoe yn ol

Cor

Pob hwyl i Gor yr ysgol sy'n brysur yn paratoi ar gyfer
perfformiadau Nadolig. Cynhelir un gyngerdd yn Neuadd Dewi
Sant er mwyn codi arian ar gyfer elusen Cancr. Hefyd, bydd yr
ysgol yn perfformio gyda chér Meibion Llantrisant yng
Nghanolfan Gydol Oes Garth Olwg.

H,

MUDIAD
YSGOLION
MEITHRIN

garth olwg
Clwb Carco

Mae llawer o bethau wedi eu trefnu yn y Clwb Carco y mis hwn.
Bydd sesiwn coginio Ddydd Mercher 28ain o Dachwedd, a
pharti Nadolig ar yr 20fed o Ragfyr lle bydd nifer o gemau wedi
eu trefiiu a digon i'w fwyta! Ni fydd y clwb yn cael ei gynnal ar
2lain o Ragfyr. Mae nifer o lefydd ar ol, felly cysylltwch a'r

Chwilio am ofal dydd trwy gyfrwng y
Gymraeg yn ardal Pontypridd?

ysgol os hoffech ymuno. Lleolir Meithrinfa Gartholwg ar gampws
cymunedol Gartholwg ym Mhentre'r Eglwys
Plant Mewn Angen ger Pontypridd.

Trefawyd amryw o bethau yn yr ysgol i godi arian ar gyfer
‘"Plant Mewn Angen'. Talodd y plant i wisgo dillad hamddenol, a
gwisgodd staff yr ysgol fel cymeriadau film. Trefnodd
Blwyddyn 6 stondinau yn y neuadd, a chodon ni £463.00.
Diolch i'r rhieni am eu cefnogaeth.

Mae staff profiadol y feithrinfa yn cynnig gofal
ac addysg blynyddoedd cynnar o ansawdd
uchel i blant o chwe wythnos oed hyd at oed
ysgol mewn awyrgylch deniadol, ysgogol a
chyfeillgar.

Oriau agor - 7.30am — 6.00pm, Llun - Gwener.

Am becyn gwybodaeth ffoniwch:

01443 209 120

neu ewch i:
www.mym.co.uk




Dafydd Wigley
ar ei orau

Dathlu llwyddiant a wynebu her — dyna
oedd byrdwn neges Dafydd Wigley yng
nghinio Cronfa Glyndwr yr Ysgolion
Cymraeg nos Sadwrn yr 17eg o
Dachwedd, yng Nghaerdydd. Mewn
araith yn llawn hiwmor ac ambell ergyd
bwrpasol, cafodd y gynulleidfa o gant o
gefnogwyr yr achos wledd o ddifyrrwch
ac ysbrydoliaeth.

Mae’r cynnydd aruthrol yn y galw am
addysg Gymraeg yn galondid i bawb,
meddai Dafydd Wigley, ond tra bod y
newyddion am addewid o ysgol gynradd
Gymraeg arall yng Nghasnewydd erbyn
Medi 2008 yn rhywbeth i’w ddathlu,
mae’r ddarpariaeth yn gyffredinol
drwy’r wlad yn hollol annigonol. Hyd
yn oed yn ein prifddinas, lle mae’r
Awdurdod Addysg o’r diwedd yn
cydnabod y galw, mae ’na blant o hyd
yn methu cael lle yn eu hysgol Gymraeg
leol. A’r un yw’r hanes mewn sawl
cymuned arall. Mae hyn yn warth,
meddai, a galwodd ar i bawb
ddefnyddio unrhyw fodd posib i bwyso
ar yr awdurdodau i sicrhau darpariaeth
deg.

Ganrif yn 06l roedd arweinwyr
gwleidyddol ein cymunedau yn rhoi
gwerth aruchel ar ‘addysg’, ac fe
welwyd cannoedd o ysgolion newydd
yn cael eu codi ar hyd a lled y wlad.
Dyma gyfnod pan oedd ‘gweledigaeth’
yn nodwedd amlwg ymhlith arweinwyr
ein cymunedau, meddai, ond erbyn
hediw prin ac annigonol yw’r ysgolion
newydd a godir i gwrdd a’r galw.
Cyfeiriodd at y frwydr i gael ysgol
Gymraeg ym Merthyr yn saith degau’r
ganrif ddiwethaf. Codwyd pob math o
rwystrau afresymol gan Swyddogion y
Sir ond, llwyddwyd yn y diwedd i gael y
50 o blant oedd eu hangen, ac ni fedrai’r
Awdurdod Addysg wrthod agor yr ysgol
wedyn. Erbyn hyn mae dros 400 yn
Ysgol Gymraeg Merthyr — ac mae’r
galw’n dal i dyfu, a’r ddarpariaeth yn y
cymoedd i gyd yn dal yn annigonol!
Mae’r her, felly, yn parhau.

Rhan o’r her sy’n wynebu
Awdurdodau Lleol, meddai, yw datrys
problem y miloedd o lefydd gwag yn ein
hysgolion — sy’n gost aruthrol na fedr y
wlad ei chynnal. Gan fynegi ei safbwynt
yn hollol ddiflewyn-ar-dafod, dywedodd
Dafydd Wigley bod rhaid rhesymoli;
rhaid symud gyda’r oes. Dyw’r
rhwydwaith o ysgolion a godwyd ganrif
yn 6l i gwrdd 4 gofynion y cymunedau
bryd hynny ddim yn bwrpasol ar gyfer y
presennol. Addysg y plant yw’r
flaenoriacth — yr unig flaenoriaeth

10 deilwng — ac nid cyfleustra i neb arall,

Dafydd Wigley gyda Gerald Latter,
Cadeirydd Cronfa Glyndwr

boed yn arweinwyr y gymuned leol, yn
athrawon neu’n rhieni. Er mwyn cynnig
y gwasanaeth gorau i’r plant o ran
cyfleusterau ac adnoddau, ac
amrywiaeth o gyfleoedd a phrofiadau,
mynnodd Dafydd bod angen i ysgol
gynradd fod & rhyw saith o athrawon
amrywiol eu doniau a’u diddordebau, a
dosbarthiadau rhwng 18 a 25 o
ddisgyblion — a olygai ysgolion o rhwng
tua 120 a 180. (Mewn achosion
eithriadol gellid cyfiawnhau ysgolion
1lai mewn ardaloedd gwledig iawn, neu
ysgolion ychydig yn fwy mewn trefi.)
Cyfeiriodd at y ddarpariacth wych i
blant ag anghenion arbennig yn ysgol
newydd Pendalar yng Nghaernarfon.
Mae hawl gan bob plentyn drwy’r wlad,
meddai, gael y math yna o ddarpariaeth.

Ychwanegodd Dafydd Wigley mai’r
rhwystr mwyaf i Gymru ddatblygu ei
blaenoriaethau ei hun yw’r fformiwla
sy’'n penderfynu faint o arian a
ddosberthir i Lywodraeth y Cynulliad
gan y Llywodraeth Ganolog yn San
Steffan. O gymharu’r symiau ar gyfer yr
Alban ac Iwerddon, dywedodd bod
Fformiwla Barnett yn hollol annheg, a
da o beth oedd bod y glymblaid yn y
Senedd yn bwriadu mynnu adolygiad.
Yn anffodus, hyd yn oed pe bai popeth
yn mynd o blaid ein hachos, ni allai’r
newidiadau ddod i rym tan 2010, a bydd
llawer cyfle wedi ei golli erbyn hynny.
Yn y cyfamser, yn 6l & ni at y
‘weledigaeth’ a’r ‘arweiniad’ ar lefel
leol.

Mewn teyrnged i sylfaenydd Cronfa
Glyndwr yn 1964, dywedodd Dafydd
Wigley bod Trefor Morgan, gwr y
daethai i’'w edmygu’n fawr yn ystod ei
gyfnod ym Merthyr, yn ymgnawdoliad
o’r math o weledigaeth oedd ei hangen
ar gymdeithas heddiw — yn Wr a roddai
werth ar addysg, a honno’n addysg
Gymraeg, ac yn Wr penderfynol yn ei
ymgyrchu dros yr hyn y credai ynddo.
Trwy gefnogi Cronfa Glyndwr, meddai,

SYMBYLU DEFNYDD
O WASANAETHAU
CYMRAEG BT

Mae'r gyflwynwraig teledu Nia Parry
yn arwain ymgyrch newydd BT i
gymell pobl i ddefnyddio’i
wasanaethau Cymraeg.

Mae BT yn cynnig amrediad eang o
wasanaethau Cymraeg o’r Biwro
Cymraeg, Bangor, ynghyd a fersiwn
Cymraeg o’r Llyfr Ffon a gwasanaeth
ymholiadau rhifau ffon Cymraeg ar
118 404.

Fodd bynnag, mae rhai siaradwyr
Cymraeg yn dal i wneud eu busnes
gyda BT yn Saesneg, er eu bod yn
gallu cynnal llawer o drafodaethau fel
biliau yn Gymraeg - dyna’r rheswm am
yr ymgyrch ddiweddaraf.

Bydd yr ymgyrch yn dechrau hybu
gwasanaeth Cymraeg 118 404 BT a
dywedodd Ann Beynon,
cyfarwyddwraig Cymru BT: “Rydym
wedi ymrwymo i ddarparu gwasanaeth
Cymraeg cynhwysfawr ar gyfer ein
cwsmeriaid. 118 404 yw’r unig
wasanaeth cyfeiriadur cynhwysfawr ar
gyfer siaradwyr Cymraeg. Mae llawer
o bobl eisoes yn ymwybodol o’r
gwasanaeth, ond rydym hefyd am
ddarbwyllo mwy o bobl i ddefnyddio’n
gwasanaethau Cymraeg eraill.

“Erbyn hyn mae oddeutu 22% o’r
boblogaeth yn siarad Cymraeg. Mae’r
nifer wedi cynyddu dros vy
blynyddoedd diwethaf a rhagwelir
bydd y ffigurau’n dal i dyfu. Hoffai BT
weld y ddefnydd o’n gwasanaethau
Cymraeg yn cynyddu I adlewyrchu
hyn”.

“O ganlyniad mae BT o’r farn ei
bod yn hanfodol ymateb i newidiadau
o fewn cymdeithas a chymell mwy o
bobl i ddefnyddio’r gwasanaethau
rydym wedi trefnu ar eu cyfer.”

Mae Nia, sy’n byw yn y brifddinas,
yn adnabyddus am gyflwyno’r rhaglen
ddysgwyr boblogaidd Welsh in a
Week. Bydd yn hyrwyddo
gwasanaethau Cymraeg BT ac 118 404
ar S4C, y radio, ochrau bysys a ffonau
talu.

gallai pawb wneud cyfraniad at ymestyn
gweledigaeth ac ymroddiad Trefor
Morgan a helpu i wneud gwahaniaeth
yn y sefyllfa sydd ohoni heddiw.

[Gellir cael mwy o wybodaeth am
Gronfa Glyndwr a’i gweithgareddau ar
y wefan www.cronfaglyndwr.net]

Dyma gyfle arall i chi
ennill Tocyn Llyfrau.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX

erbyn 22 Rhagfyr 2007

Ar Draws

1. Brogaod neu llyffantod ifanc a
chwt iddynt (10)

8.  Ciaidd, creulon (7)

9. Y mwyaf agos (5)

10. Gardd Feiblaidd (4)

11. Ehediad (4)

12. Dwli, ftwlbri (3)

14. Gweddol, cymedrol (6)

15. Caws llyffant (6)

18. 480 o ddalennau (3)

20. Cystog, cacthwas (4)

21. Cylla (4)

23. Dadl, cerydd (5)

24. Ty unllawr (7)

25. Prydyddiaeth (10)

I Lawr

1. Penysgafn (7)

2. Afon fechan (4)

3. Ymestyn (6)

4. Isna’r cyffredin (8)

5. Cyffrous, gwefreiddiol (5)

6. Cymwynasgarwch (11)

7.  Dynwaredol (11)

13. Cymhwyster, priodoldeb (8)

16. Digalondid (7)

17. Elfen megis graffid er enghraifft
(6)

19. Y rhan o’r blodeuyn lle ceir y mél
)

22. Enw merch a hefyd arian yn yr
India (4)

Eisteddfod

* Rhagfyr 1af * Ionawr 31ain *

Annwyl gyfeillion,

Mae Eisteddfod Genedlaethol Sir
Fflint a’r Cyffiniau wedi hen fynd ac
mae eisiau edrych ymlaen tuag at
ymweliad yr Eisteddfod 4
phrifddinas Cymru, Caerdydd fis
Awst nesaf. Mewn dim o dro bydd
nifer o ddyddiadau cau yr
Eisteddfod honno a nodaf isod nifer
ohonynt gan obeithio yn fawr y bydd
yn symbyliad i chi fynd ati:

e C(Cystadleuaeth y Fedal Ryddiaith
sy’n gofyn am gyfrol ac iddi gefndir
dinesig neu drefol ac mae’r dyddiad
cau ar Ragfyr 1af

e C(ystadleuaeth Gwobr Goffa
Daniel Owen sy’n rhoi gwobr o
£5,000 am nofel ac mae’r dyddiad
cau ar Ragfyr 1af

e Medal T H Parry-Williams -
dyfernir hon am weithgarwch yn
lleol a dylid llenwi ffurflen arbennig
a’i dychwelyd erbyn 31ain Ionawr
2008

GENEDLAETHOL CYMRU

e Medal Gwyddoniaeth a
Thechnoleg - mae ffurflen ar gael i
enwebu person cymwys i dderbyn y
Fedal hon a dyddiad cau dychwelyd
y ffurflen yw 31ain Ionawr 2008.

Cystadlaethau cyfansoddi drama
hir a drama fer - dyddiad cau derbyn
y gwaith yw 31ain lonawr 2008
Chwefror 14 - dyddiad cau
ceisiadau yr adran celfyddydau
gweledol

Gobeithiaf fod digon o bethau yn y
rhestr uchod sy’n apelio atoch ac a
fydd yn gymorth i sicrhau eisteddfod
Iwyddiannus yng Nghaerdydd
rhwng 2ail a’r 9fed o Awst y
flwyddyn nesaf. Os am fwy o
fanylion neu y ffurflenni perthnasol
dylid cysylltu gyda Swyddfa’r
Eisteddfod, Hen Dy’r Ysgol, Ffordd
Glanrafon, Yr Wyddgrug, Sir Fflint
CH7 1PA neu drwy ffonio 0845 122
2003 neu 029 2076 3777.
Gan ddiolch i chi
cefnogaeth,
Yn gywir
Hywel Wyn Edwards
Trefnydd
hywel@eisteddfod.org.uk

am eich

CREIGIAU

Gohebydd Lleol:

Nia Williams
029 20890979

Clwb y Dwrlyn

‘Noson wefreiddiol yng nghwmni’r
ddau mwyaf blaengar ym maes
cofnodi a chyflwyno canu gwerin
cyfoes yng Nghymru’.

Dyna oedd yr addewid a gafwyd
gan Mags — cadeiryddes y Dwrlyn —
ac yn wir i chi, dyna’n union a gaed
gan Arfon Gwilym a Sioned Webb
mewn cyfarfod yn ysgol Creigiau yn
ddiweddar. Datganiadau unigryw
Arfon o ganeuon nas clywir hanner
digon aml — y llon a’r lleddf — a
phob un yn cael ei gosod yn ei chyd-
destun hanesyddol, gwleidyddol —
cymdeithasol hyd yn oed. Ar yn ail
ag Arfon cawsom geinciau telyn
hyfryd gan Sioned — ar ei thelyn
deires. Noson wefreiddiol — un bai —
gorffen llawer rhy sydyn. Os
gwelwch bod y ddau dalentog yma’n
cynnal noson arall debyg yn y
cyffiniau — ewch ar bob cyfrif!

Croeso i’r Creigiau ...

... Catrin Brooks a Chris Lewis a’r
merched Betsan a Mabli. Priodwyd
Catrin a Chris yn yr FEidal yn
ddiweddar. Llongyfarchiadau eich
dau! Ym myd y teledu y mae’r ddau
yn gweithio — yn cynhyrchu ac yn
golygu — yn canu ac yn actio! Bydd
yna CD newydd gan Catsgam cyn
bo hir yn 6l yr hyn dw i’n ddeall!
Croeso i’r Teras — cyn hir bydd y
Teras yn Deras hollol Gymraeg!
Grét ‘te?

Mwy o groeso ...

... 'y tro hwn i Geraint, Emma, a’r
merched bach Mirain ac Eiry
Thomas sydd wedi ymgartrefu yn
Queen Charlotte Drive ers rhai
wythnosau. Mae Geraint ac Emma
yn gweithio yn Amgueddfa Werin
Sain Ffagan. Gobeithio eich bod yn
hapus yma.

Cerddorion bach newydd!

Llongyfarchiadau mawr i1 Tomos
Angell ar ennill ei radd 1 gydag
anrhydedd ar y Trwmped!
Llongyfarchiadau yr un mor wresog

Sioned Webb ac Arfon Gwilym

i Rhys Powell a Tom Burns ar ennill
eu gradd 1 gyda chlod ar y Corned.
Mae’r tri yn aelodau o’r Y.P.T.O. —
cerddorfa ieuenctid yng
Nghaerdydd. Daliwch ati hogiau!

A hen gerddor — oops - cerddor
profiadol iawn!

Llongyfarchion lu i Byron Edwards
— aelod pwysig iawn o gor y
Gleision — gafodd wahoddiad
arbennig i ymuno a’r criw dethol sy
bellach yn ffurfio ‘Cér Codi Canu’
dan arweiniad Eilir Owen Griffiths
ac Alwyn Humphreys. Wrth i ni
ddarllen y pwt yma bydd Byron a’i
gor allan yn Dubai yn codi canu ac
yn ysbrydoli tim rygbi Cymru wrth
iddynt gystadlu yn y ‘Dubai 7s’. Pob
llwyddiant i chi!

Cardiau chwaethus Ceri

Wrth ddigwydd ymweld a4 Ffair
Grefftau leol yn ddiweddar, taro ar
gardiau Cymraeg hollol fendigedig —
wedi eu gwneud 4 llaw at bob
achlysur posib. Sylweddoli taw Ceri
Roberts o’r Teras yma’'n Creigiau
oedd yn eu gwneud! Felly os am
archebu, am brynu, am gynnig
marchnad ehangach i Ceri cysyllter
a hi ar y rhif ffon yma — 07932
197490. Pob dymuniad da iddi yn ei
menter.

Cydymdeimlad

Estynnwn ein cydymdeimlad
diffuant i Ann Taylor a’r teulu,
Llwyn Glas, Maes Cadwgan,
Creigiau. Bu farw tad Ann yn
ddiweddar.

O’r Cyngor

Diolch i1 ymgyrchu di-flino y Cyng.
Delme Bowen a’r bobl leol
sefydlodd ‘fightthelandfill’ mae’r
Cyngor Sir wedi ildio a dileu y
cynllun i greu deg tomen wastraff yn
yr ardal. Byddant bellach yn symud
ymlaen 1 adeiladu safle neu
safleoedd trin sbwriel ac ail-gylchu
ar y cyd gyda phartneriaid
llywodraeth leol eraill yn ne Cymru.
Mae’r Cyng. Bowen ynghyd a’r
Cyngor Cymuned yn dal i bwyso ar
i’r Cyngor Sir osod goleuadau stryd
o Ffordd Dinefwr hyd at Barc
Castell y Mynach a’r ysgol. Cwta
lathenni yw’r darn — ac mae’n holl
bwysig goleuo y pwt bach yma er
mwyn diogelu y plant a phawb arall
sy’n defnyddio’r ffordd brysur yma
drwy fisoedd y gaeaf.

Merched y Wawr
Cynhaliwyd cyfarfod y Nadolig o
Gangen y Garth yn ysgol Creigiau.
Daeth criw da iawn o ferched
ynghyd i werthfawrogi dawn Nia
Clemens wrth iddi addurno
cacennau Nadolig a hynny mor
ymddangosiadol — ddi-ffws! Ond
mae gan Nia y sgiliau angenrheidiol
— ac er i ambell un ohonom gael
cyfle i greu deilen a rhuban,
poinsettia a chon — rhywsut doedden
nhw ddim yn edrych cweit fel rhai
Nia! Ond fe ddysgom lawer —
cyfrinachau Nia ei hun a chyfrinach
Lower Cathedral Road! Diolch o
galon am noson mor hwyliog!

Bydd cyfarfod nesa’r Gangen nos



Aled Williams

Fercher y 12fed o Ragfyr am 8.00
o’r gloch yn Neuadd Pentyrch pan
fydd Ruth Evans yn ein cynghori ar

‘Goluro’. Croeso 1 aelodau hen a
newydd!
Gigio’n y Gwaelod

Os oeddech chi’n digwydd bod yn
nhafarn y Gwaelod ar nos Sadwrn
ychydig yn 6l - a chithau’n digwydd
bod yn ffan o gerddoriacth Dire
Straits — basech wedi cael noson i’w
chofio! Yno gyda’i bartner cerddorol
oedd Aled Williams yn cyflwyno
noson deyrnged i’r band, Dire
Straits. Mae Aled a Gary Foreman
yn aelodau o’r band ‘Money for
Nothing’ sy’n cael eu gwahodd i
chwarae ledled Prydain a chyfandir
Ewrop. Aled yw’r canwr a’r
gitarydd blaen ac mae’n gwneud
llawn cystal job &’r hen Mark
Knopfler (sy’n dod i chwarae yng
Nghaerdydd cyn bo hir, dw i'n
credu).

Ers gorffen ei hyfforddiant yn yr
A.C.M. (Academy of Contemporary
Music) yn Llundain mae Aled wedi
bod yn gweithio fel athro gitar gyda
CAVMS, Forte School of Music ac
yn breifat.

Wedi chwe mlynedd o chwarae
gyda’r band mae Aled yn ystyried
rhoi’r gorau i’r holl deithio yn y
flwyddyn newydd —

‘Mae gwaith y band, yn enwedig y
teithio, yn dechrau ymyrryd yn
ormodol &’r gwaith dysgu. Dw i

W S Jones
(Wil Sam)

"Ar hyd ei oes fe gar dyn y pridd sy'
piau' i wreiddyn."

Nos lau, Tachwedd y 15ed 2007 bu
farw't awdur William Samuel Jones,
Wil Sam. Gwr a'i wreiddiau'n ddwfn
ym mhridd Eifionydd oedd o, ac ym
mhridd Eifionydd, ym Mynwent
Newydd Llanystumdwy, vy
rhoddwyd ei gorff i orwedd
brynhawn Mercher yr 22ain. Fe
gollodd y sawl na allai fod yn yr
angladd, ambell un o'r cylch yma' n
ddi-os, brofiad a fyddai® n sefyll
gyda nhw weddill eu dyddiau.
Roedd y gwasanaeth angladdol yn
amgylchiad pan oedd dagrau' n
llifo'n rhydd, dagrau o dristwch a
dagrau o chwerthin, dagrau oedd yn
fynegiant huawdl o'r parch a'r cariad
mawr sydd gan y fro, sydd gan
Gymru benbaladr i'r gwron
diymhongar, unigryw yma.

Cynhaliwyd y gwasanaeth
angladdol yng Nghapel Moreia,
Llanystumdwy am hanner awr wedi
un. Roedd y diwrnod yn fwll a
thamp, a’r anogaeth yn lleol oedd i
bawb ddod yn gynnar os am sicrhau
sedd yn y capel bach. Am hanner
awr wedi hanner, awr gyfan cyn
dechrau'r gwasanaeth, roedd y capel
bach yn orlawn, a'r festrim brysur
lenwi, a pharhau i lenwi wnaeth o

wedi mwynhau’r profiad yn fawr
iawn ond dw i nawr yn ystyried
gwneud mwy o ‘gigs’ unigol a
threulio mwy o amser yn cyfansoddi
a gwneud gwaith stiwdio.’

Felly os am fwynhau datganiad Aled
a Gary o Walk of Life, Money for
Nothing, Brothers in Arms a’r
Sultans of Swing ewch i dafarn y
Gwaelod dros y flwyddyn newydd
neu cysylltwch ag Aled. Pob
llwyddiant i ti yn y dyfodol, Aled.

Ymddeoliad Hapus

Dymuniadau gorau i Nia Williams,
ein gohebydd trylwyr, sydd wedi
ymddeol 0’1 swydd fel Athrawes
Ymgynghorol gyda ESIS.

nes bod pob sedd wedi'i chymryd, a
rhagor eto'n aros y tu allan.

Cyfaill oes a chyn weinidog i Wil
Sam, y Parchedig R E Hughes, oedd
yn llywio'r gwasanaeth, a fo
draddododd y deyrnged agoriadol,
gan ddwyn i1 gof y sgyrsiau difyr a
chyfoethog gafodd o gyda "WS"
dros y blynyddoedd. Dridiau cyn yr
angladd, rhoddodd Elin, merch
ieuengaf Wil enedigaeth i fab bach,
a chan na allai hi ei hun draddodi ei
theyrnged bersonol hi i'w thad,
galwyd ar ddau o feibion Mair, ei
chwaer, 1 draddodi ar ei rhan.
Unwaith eto cafwyd teyrnged
deimladwy a chofiadwy. Mae blas y
cyw ar y cawl meddai'r hen air, ac
roedd hin amlwg mai merch i'w
thad yw Elin.

Cafwyd dwy deyrnged arall gan
ddau a fu dros y blynyddoedd yn
cydweithio gyda Wil Sam, Iloan
Roberts ac Alun Ffred Jones, dwy
deyrnged wedi’u saernio’n ofalus, ac
o wrando ar y ddau'n traddodi, daeth
rhywun i sylweddoli gwir faint
cyfraniad Wil Sam i'w fro ac i’'w
genedl. Cawsom ein hatgoffa o'i
gynnyrch toreithiog dros vy
blynyddoedd, yn ddramau llwyfan a
dramau radio, a thoreth o straeon a
monologau. Ond roedd mwy eto it
gwron hwn. Heblaw bod yn awdur
toreithiog, bu hefyd yn gefn i do o
awduron ifanc ac yn gefnogwr
cadarn i Gymdeithas yr laith. Ac fel
y cymeriad hwnnw yn ei ddrama
Dau Frawd, fyddai Wil Sam ddim
yn gwyro rhag gweithredu'n
uniongyrchol pan fo galw am hynny.

Gyda marwolaeth Wil Sam, mae
Eifionydd a Chymru gyfan wedi
colli un o' charedigion mwya'.
Roedd yn llenor toreithiog, ac yn ei
ffordd ddihafal ei hun roedd hefyd
yn athronydd, yn weledydd ac yn
ddiddanwr heb ei ail. Yn 6l un
beirniad llenyddol, petai Wil Sam
ond wedi sgwennu am anturiacthau
rhyfeddol Ifas y Tryc, monologau
gafodd eu cyflwyno mor feistrolgar
gan yr actor a'i ffrind mynwesol
Stewart Jones, mi fyddai wedi
gwneud cyfraniad sylweddol iawn i
fywyd diwylliannol Cymru. Mae ein
dyled i’ r gwron o Roslan yn fawr, a
bydd ymdeimlad o golled enfawr ar
eiol.

Dilwyn Jones.

Darlithoedd Diddorol

Ar yr 21ain o Fedi aeth 18 o ddisgyblion
mwyaf brwd a disglair Ysgol Gyfun
Rhydfelen ar daith bws mini i Brifysgol
Caerdydd. Mae’r 18 yn astudio Ffiseg
Safon Uwch ac roedd y brifysgol yn
awyddus i’w hysbrydoli i astudio
ymhellach.

Cafwyd danteithion ar ffurf
cyflwyniadau Ffiseg eithafol - o’r twll
du yng nghanol ein galaeth i
nanodechnoleg sy’n delio gydag
adeiladu strwythurau atom wrth atom
(h.y. pethau sydd ar raddfa 10°m, sef un
miliynfed o filimetr). Mae’r ymchwil
diweddaraf yn ystyried adeiladu
dyfeisiau mecanyddol neu fiolegol
megis cyffuriau. Ond nid theori yn unig
yw’r maes - erbyn hyn mae
cymwysiadau masnachol gan
nanodechnoleg, gyda dros 400 o
batentau.

Cafwyd cyflwyniadau eraill ar
bynciau llosg lleol fel yr argae
gynhyrchu trydan o egni’r llanw yn yr
afon Hafren. Pwnc o bwys mawr i’r
darlithydd oedd yn byw ar bwynt
Lavernock a fyddai hi ynghyd & John
Barrowman, oedd newydd brynu’r ty
drws nesaf, yn colli eu tai!!

Cafodd y disgyblion gyfle i osod marc
o 11 10 i bob darlith, a diddorol oedd
nodi bod pawb wedi ei swyno gan
wahanol feysydd. Gobeithio bydd nifer
o’r gwyddonwyr ifanc yn cael y cyfle i
ddatblygu eu diddordebau wrth iddynt
ddewis eu cyrsiau prifysgol.

Edrych ymlaen at y ddarlith

Pél-rwyd

Llongyfarchiadau mawr i Peyton Jones
o Flwyddyn 8 ar gael ei dewis i chwarae
pél-rwyd 1i’r Sir.

Taith yr Eidal 2007
Aeth criw ohonom o
flwyddyn 10 ac 11 o[f
Ysgol Gyfun Rhydfelen /{8
ar daith i Sorrento, Yr [l
Eidal ar y 27ain o Fedi
2007 hyd at y 3lain.
Cawsom bum diwrnod §
hyfryd yn mwynhau'r
haul a phrydferthwch yr ==
ardal. Roedd ein| (M
gwesty’n hyfryd a phob
ystafell gyda balconi i
fwynhau’r golygfeydd!

Aeth y daith yna yn esmwyth heb
drafferthion ac aethom yn syth ati i
fwynhau’r tywydd braf. Ar y dydd
Gwener aethom i Bompei. Cawsom y
cyfle i weld siapau gwahanol cyrff oedd
wedi cael eu diogelu gan y lludw.
Gwelon hefyd un o’r ardaloedd lle mae
archeolegwyr dal yn darganfod Pompei
gan fod dim ond tua 40% wedi cael ei
ffeindio hyd yn hyn. O gwmpas y lle
roedd graffiti gwreiddiol i’'w weld a
gwelsom nifer o siopau “takeaway” y
Rhufeiniad hefyd!

Ar yr un diwrnod, ar 6l ymweld &
Phompei, drigon ni losgfynydd Vesuvio.
Cymrodd dipyn o amser i ddringo i’r
brig ond roedd yn anhygoel gweld crater
y llosgfynydd a gweld mwg yn dod o’r
ochrau.  Hwn sy'n dangos fod y
llosgfynydd yn fyw! Roedd yr olygfa yn
drawiadol ac roedd Pompei i’w gweld
oddi tanom. YTt unig beth oedd ar goll
ar gopa’r mynydd oedd ty bach!

Ymwelom ni ag Ynys Capri ar y dydd
Sadwrn. Aethom i’r “Grotta Azzura”
neu’r “Blue Lagoon”. Yn anffodus i ni
roedd tu fewn i ogof fechan, ac roedd
rhaid i bawb yn y cwch orwedd gyda’u
pennau i lawr er mwyn mynd i mewn.
Yn y grotta roedd yn anhygoel sut roedd
y dWwr yn goleuo’n las pur, golau! Wrth
gwrs wedi 1 Mrs. Carole Bryan-Jones
ddod i mewn cafodd yr ogof ei lenwi a
“Hen Wlad Fy Nhadau”! Ar Capri, ar 6l
cael digon o ginio aethom i gyd (heblaw
Mr Gerwyn Caffery gan ei fod yn
teimlo’n sal ar 61 bod ar y cwch) ar
“Chair Lift”. Roedd yn amser eithaf
pryderus gan fod pawb ar sedd unigol a
dim ond un bar yn eich cadw i mewn
wrth i chi gael eich cario i fyny ochr
mynydd uchel iawn!

Y noson honno gan fod "ffiesta" yn y
pentref lle roeddem ni’'n aros, cawsom
ni wledd o dan gwyllt - a’u mwynhau i
gyd o ben to ein gwesty! Yna, wedi
pedwar diwrnod o fwynhau a bwyta
gormod roedd yn rhaid dychwelyd i
Gymru, a gwaetha’r modd - i’r ysgol.

Cawsom i gyd amser grét yn yr Eidal
a byddem yn dwli mynd yno eto
flwyddyn nesaf.

Elinor Rhys (Blwyddyn 10)

Llongyfarchiadau

Roedd dydd Mercher, 10 Hydref yn
ddiwrnod pan gafodd yr ysgol cryn
dipyn o sylw, diolch i un bachgen
arbennig. Mae’n glod aruthrol i Alun
Evans, Blwyddyn 12 ei fod e wedi
llwyddo bod yn bresennol o’i ddiwrnod
cyntaf ym Mlwyddyn 7 hyd at heddiw.
Gyda chriw dethol o fyfyrwyr Rhondda
Cynon Taf a gyflawnodd yr un gamp,
acth Alun i gwrdd & Mrs Jane Hutt,
Gweinidog Addysg y Cynulliad, i
dderbyn tlws a chanmoliaeth arbennig.
Mae’r ysgol yn falch iawn o

bresenoldeb da ei disgyblion. Ry’n ni
bob blwyddyn tua’r brig o’n cymharu ag
ysgolion eraill yn yr ardal. Hir y
parhaed felly - llongyfarchiadau mawr i
Alun!

Alun Evans, Blwyddyn 12 yn derbyn
tlws gan Mrs Jane Hutt

Honc

Eleni, mae Ysgol Gyfun Rhydfelen yn
cyflwyno cynhyrchiad o’r ddrama gerdd
“Honc”, sydd wedi’i seilio ar “The Ugly
Duckling”.

Mae’r stori am iar o’r enw Ida sy’n
rhoi genedigaeth i bedwar cyw bach ac
un cyw mawr hyll sy’n dweud “Honc”!
yn lle Cwac! Yn ystod y ddrama mae’r
cyw hyll yn cael ei fwlio gan ei deulu a
phob un arall ar y fferm, ond mae Ida
dal yn ei garu beth bynnag.

Mae cath yn mynd & Honc ac yn
gyfrinachol eisiau ei fwyta! Ond yn
ffodus i Honc mae’n dianc mewn pryd.



Mae Ida yn mynd i chwilio am Honc,
wrth iddo ddod ar draws nifer o
gymeriadau newydd ar ei antur, gan drio
peidio cael ei fwyta gan y gath wrth
gwrs! A fydd Honc yn cyrraedd adref?
Neu a fydd y gath yn ei fwyta i swper?
Dewch i weld y sioe i ddarganfod beth

sy'n digwydd. Mae perfformiadau ar
Ragfyr y 3ydd, 4ydd a’r Sed.

Taith Blwyddyn 7 i Bayeux

Nos JTau'r 8fed o Dachwedd dechreuodd
criw o bedwar deg dau o blant a
phedwar athro ar wibdaith i weld
brodwaith Bayeux yn Ffrainc. Dyma eu
sylwadau am y daith yn eu geiriau eu
hun.

“Roedd y daith ar y bws yn hwyl ac
roedd y cwch yn “posh” iawn a
moethus. Nid oedd y seddi ar y cwch
yn rhy gyfforddus i gysgu arnynt ond
roeddwn i yn rhy gyffrous i gysgu.”

“Bu rhaid i fi gael tabled salwch y
mor, ond roedd mynd ar y llong yn
llawer gwell nac oeddwn yn meddwl er
bod gwynt “force 8” yn 6l y stiward.”

“Cawsom frecwast yn y Novotel ac
roedd llawer o ddewis fel “croissant”,
“pain au chocolate”, caws, ham a bara
ffrenig. Roedd y “nutella” yn flasus
iawn.”

“Aethom i’r tapestri a dysgu lot.
Roedd y tapestri yn hen iawn ac yn hir,
a nawr dwi'n edrych ar Hanes fel gwers
gyftrous.”

“Dysgom ni lawer o bethau am frwydr
Hastings, roedd y diwrnod yn llawn o
Hanes.”

“Roeddem wedi mynd i siopa ym Mall
St. Claire ger Caen. Roeddwn yn hoffi’r
siopau, roeddynt yn wahanol iawn i'n
rai ni ac fe wnes wario fy arian i gyd!”

“Ar y ffordd yn 6l cawsom ni gwis ac
yr oedd llawer ohonom wedi mynd i
weld y ffilm “Ratatouille” ar y llong.”

“Cawsom swper yn y bwyty ar y
llong, roedd “grand piano” yno ac roedd
y bobl a oedd yn gweini yn smart iawn.”

“Roedd yn ddiwrnod blinedig iawn ac
nid oeddem adref tan un o’r gloch y

bore! Roedd yn neis treulio amser gyda
ffrindiau a mynd i siopa heb Mam a
Dad. Cawsom ddiwrnod da iawn ac fe
ddysgom lawer am Hanes.”

Disgyblion Blwyddyn 7.

Taith Grwp Sgiliau Bywyd

Ar ddydd Mercher 17eg o Hydref aeth
grwp Sgiliau Bywyd i Bontneddfechan.
Roedd y daith yn un hwylus iawn yn
llawn pethau diddorol a heriol iawn.
Roedd pawb yn cydweithio gyda’i
gilydd i helpu delio gyda phroblemau
diffyg hyder.

Pan aethom ni i mewn i’r dwr gyntaf
cafodd pawb sioc achos bod y dwr mor
oer. Roedd fel neidio i mewn i fath yn
llawn ia. Roedd fy nghorff yn teimlo’n
ofnadwy o oer ac yn crynu fel jeli!
Roedd pawb wedi cyrraedd eu potensial.
Cynhaliwyd y daith mewn ardal hynod
o brydferth gydag amgylchedd hyfryd.

Ar 6l i mi lwyddo cyflawni'r heriau
roeddwn yn teimlo’n dda iawn amdanaf
i fy hunan oherwydd fy mod wedi
cyfrannu at bopeth ac wedi llwyddo ym
mhopeth. Roedd yr ardal a’r olygfa yn
llawn coedwigaeth a rhaeadrau, ogofau
a chreigiau bendigedig.

Hoffwn ddiolch i’r hyfforddwyr Nigel
a Stuart a’r trefnydd PC Martin
Williams o “Wise for Life” am
ddiwrnod hyfryd.

Leigh Holland, Blwyddyn 10

Plant Mewn Angen

Eleni, fe benderfynwyd peidio mynd am
yr opsiwn hawdd o gynnal diwrnod
“Gwisg Eich Hunain”. Yn hytrach, fe
gafodd Is-bwyllgor ei ffurfio gan
gynnwys aelodau o’r chweched
dosbarth oedd hefyd yn aelodau o’r
Cyngor i feddwl am syniadau newydd.

Fe gawsom Arwerthiant Swyddogion
ar ddydd Iau'r pymthegfed o Dachwedd,
gyda Chyfnod Allweddol Tri yn gwneud
ceisiadau brwd i gael gwasanaeth aelod
o’r chweched trwy’r diwrnod canlynol!
Y swyddog mwyaf prysur oedd Robert
Blunden a gafodd ei “brynu” gan
gonsortiwm o ferched o flwyddyn naw!

Ar y dydd Gwener, fe fu merched y
Chweched yn brysur yn rhoi “make
over” i rai disgyblion ac aelodau o’r
staff, ac fe dalodd rhai aelodau o staff
am y fraint o gael gwisgo gwisg ysgol
trwy’r dydd! Roedd ambell un wedi
anwybyddu’r rheolau gwisg ac wedi
gorfod talu dirwy fel cosb!

Uchafbwynt y diwrnod oedd y Sioe
Dalentau gwych a gafodd ei chynnal yn
y theatr. Fe gafwyd sawl perfformiad
cofiadwy, ond y disgybl gyda’r “X
Ffactor” oedd Jay Worley o flwyddyn
10 gyda’i fersiwn gwefreiddiol o
“That’s Life” gan Frank Sinatra.

Fe godwyd £558 o’r gweithgareddau

..

Neidio mewn i’r rhaeadr!

yma gydag ymdrech unigol gan Eli
Jones o flwyddyn 10 i gadw Tawelwch
Noddedig yn sicrhau tua £100
ychwanegol.

Llongyfarchiadau i bawb am eu
hymdrechion, gyda diolch arbennig i
Rhiannydd Thornton, Kara Harding,
Jodie Cummings a Hannah Richards o
flwyddyn 12.

Cynnig arbennig!

£15 bant a chludiad am ddim os
archebwch cyn diwedd mis Rhagfyr!

Bydd fersiynau Saesneg a Chymraeg y
Gwyddoniadur yn gwerthu am £65. Er
mwyn cymryd mantais o’r pris
gostyngiedig arbennig o £50 + chludiad
am ddim (yn y DU), archebwch yn y
ffyrdd canlynol:
- Ewch i’r wefan
www.gwyddoniadurcymru.com

Ffoniwch y llinell werthiant ar

+44 (0) 29 2055 7451

Prosiect ar y cyd rhwng Gwasg
Prifysgol Cymru a’r Academi Gymreig
gyda chefnogaeth ariannol pwysig oddi
wrth Cyngor Celfyddydau Cymru a’r
Loteri Genedlaecthol yw’r cyhoeddiad
hwn. Mae’r tim ymchwil yn cynnwys
pedwar o academwyr enwocaf Cymru:
John Davies, Menna Baines, Nigel
Jenkins a Peredur I. Lynch.

Edrychwn ymlaen at dderbyn eich
archeb!
Victoria Nickerson
Gwasg Prifysgol Cymru
10 Rhodfa Columbus
Caerdydd CF10 4UP
Tel: 00 44 (0) 29 2049 6899
www.uwp.co.uk

Ysgol
Gymraeg
Castellau

Rhys Cycle

Eco Ysgolion.

Fel rhan o waith
ymwybyddiaeth y plant am
ailgylchu, daeth Mascot Ail Gylchu
Rhondda Cynon Taf, “Rhys Cycle”
i’r ysgol. Bu'n dangos y gwahanol
ffyrdd o ail gylchu a beth y gallwn
ni fel ysgol wneud.

codi

Croeso

Croeso 1 Delyth Williams ein
dirprwy newydd. Daw Delyth atom
ar 0l cyfnodau yn Ysgol Evan
James, Ysgol Gymraeg Llantrisant
ac yn ddiweddar Ysgol Gymraeg St
Baruc yn y Bari.

Gwasanaeth

Croesawyd Gwen Emyr i'r ysgol ar
y 12fed o Dachwedd a chafwyd
stracon difyr wedi'u cyflwyno yn ei
dull unigryw. Diolch yn fawr iddi.

Pél-rwyd

Bu tim pél-rwyd yr ysgol yn
cystadlu yng nghystadleuaeth yr
Urdd ym Mhenybont. Diolch i Miss
Hudson am eu hyffoddi ac am
drefnu'r diwrnod.

Heddlu

Bu PC Sian Jones yn yr ysgol yn son
wrth y plant lleiaf am bwysigrwydd
gwisgo gwregys ac am ddiogelwch y
ffordd gyda phlant yr Adran lau.

Sioe Bypedau

Croesawyd Cwmni Theatr Pypedau
Cymru it ysgol, ar yr 22ain o
Dachwedd. Cafodd disgyblion y
Cyfnod Sylfaen wledd yn gwylio
stori Noa "I Mewn i'r Arch & Nhw."

I
PONTYPRIDD

Gohebydd Lleol: Jayne Rees

Swydd Newydd

Dymuniadau gorau i Eurgain Haf, Y
Comin sy’n cychwyn swydd newydd
gyda’r elusen Achub y Plant. Mae
Eurgain wedi bod yn gweithio ers
nifer o flynyddoedd i S4C. Mae hi’n
edrych ymlaen at dreulio mwy o
amser yn ysgrifennu- mae hi eisoes
yn awdur llyfrau 1 blant a’i
herthyglau i’'w gweld yn aml yng
nghylchgrawn Sadyrnol y Western
Mail a chylchgrawn S4C “Sgrin”.

Cystadlu
Bu Cor y Bont yn cystadlu am y tro
cyntaf yn Yr Wyl Gerdd Dant yn

Plant Mewn Angen

Codwyd £100 trwy gynnal diwrnod
di-wisg ysgol. Diolch yn fawr i
bawb

Rygbi

Aeth dau dim o’r ysgol i chwarae yn
erbyn Gwaunmiskin. Er mai colli
fu’r hanes roedd nifer yn chware
dros yr ysgol am y tro cyntaf a
phawb wedi mwynhau’r profiad.
Pob lwc y tro nesaf!

Cor

Bydd y cor yn perfformio dwy waith
dros yr wyl, - yn Eglwys St Michael
yn y Beddau ac yng Ngwasanaeth
Eglwys Llantrisant.

Cymdeithas Rieni ag Athrawon
Cynhelir ein Ffair Nadolig ar ddydd
Gwener y 7fed o Ragfyr am 3:30.
Bydd Sion Corn a stondinau di-ri
yno, - dewch yn llu!

Ystrad Fflur mis diwethaf. Maent yn
cwrdd bob nos Lun i ymarfer yng
Nghlwb y Bont. Croeso i aelodau
newydd.

Cydymdeimlo

Estynnwn ein cydymdeimlad i
Niwc, Delyth, Aled a Gwenno,
Cilfynydd. Bu farw tad Niwec,
Dafydd Jones yn ddiweddar. Roedd
e a’i wraig wedi ymgartrefu yn yr
ardal hon ar 6l byw am flynyddoedd
yng Nghlynnog Fawr ac Abergele.

Brysiwch Wella!
Gwellhad buan i Jean Williams ,
Graigwen sydd wedi derbyn

llawdriniaeth yn ystod y misoedd
diwethaf.

Newyddion Da
Llongyfarchiadau 1 Mathew
Edwards a’i wraig, Sharan ar

enedigaeth efeilliaid ym mis
Tachwedd. Mae lori a Harri yn
wyrion cyntaf i Maralyn a Mike
Edwards, Graigwen. Mae Taome,
Hillside View y hynod o falch bod ei
chefndryd newydd wedi cyrraedd yn
ddiogel.

Priodasau Mis Rhagfyr

Pob 1Iwc i Catherine Jones a’i
chariad, Mathew Webb, Parc
Prospect pan fyddant yn priodi cyn
diwedd y mis yn Ynysybwl.

Fe fydd Brett Duggan a’i gariad
Michelle yn teithio dipyn ymhellach
wrth iddynt adael Pontypridd cyn y
Nadolig i briodi yng nghartref
Michelle yn Yr Unol Daleithiau.

Dymuniadau gorau i’r ddau bar gan
obeithio cawn adroddiad a lluniau
o’r ddwy briodas ar gyfer rhifyn
nesaf Tafod.Elai.

Job Ydych chi'n
—xac
C’ym i

Canolfan Datblygu Busnes
Ystad Diwydiannol Trefforest .
Pontypridd
CF37 5UR

T 01443 843800
F: 01443 205735
E: post@jobtraccymru.co.uk
W www jobtraccymru co.uk

+  CHWILIO AM SWYDD?
*  CHWILIO AM WEITHWYR SY'N SIARAD CYMRAEG?

CHWILIO AM YMGYNGHORWYR ADNODDAU DYNOL?

Adnoddau Dynol a Recriwtio Cymraeg




YSGOL GYFUN
LLANHARI

Wythnos Fenter 2007

Cafwyd wythnos o weithgareddau
buddiol a diddorol i ddisgyblion
Ysgol Gyfun Llanhari yn ystod yr
wythnos fenter genedlaethol. Bu’r
chweched dosbarth yn cymeryd rhan
mewn cystadleuaeth Ffau’r Dreigiau
drwy gyfrwng y Gymraeg! Buont yn
cyflwyno eu syniadau arloesol i dair
o ‘ddreigiau’ Cymru: Tracy
Williams (Job Trac Cymru), Lisa
Samuel (Just Because, Pontyclun) a
Cara Saunders (Partneriacth Addysg
Busnes).

Roeddent yn cystadlu am wobr
ariannol yn ogystal & Ilun wedi
arwyddo a gém fwrdd oddi wrth y
ddraig ei hun Peter Jones. Enillwyd
y wobr gan Geraint Jones a Iolo
James o flwyddyn 13. Da iawn chi
bois!

Bu myfyrwyr Astudiaethau Busnes
blwyddyn 10 yn cymeryd rhan yn
‘Her Gwneud eich Marc’ a chafwyd
diwrnod prysur wrth iddynt
ddatblygu eu syniadau a’u
cyflwyniadau ar 6l derbyn yr her am
9.00 fore Llun. Bu Mr Terry Davies
(Inhouse Solutions ) yn beirniadu y

Tim Eco

cyflwyniadau a rhoddwyd y wobr
am y cyflwyniad gorau i Tim Eco ac
y wobr am yr holl gystadleuaeth i
gwmni ‘SenseOff’. Ardderchog!

Yn y cyfamser roedd disgyblion
eraill o flwyddyn 10 yn cymeryd
rhan yng nghystadleuaeth ‘Mentrwr
gorau Prydain’ yng ngwesty Miskin
Manor. Roeddent yn gwneud
cyflwyniad ar sefydlwyr ‘Innocent
Smoothie’ ac er na enillodd y criw
fe gafodd Hannah Dando y wobr am
y siaradwraig orau.
Llongyfarchiadau Hannah a’r tim!

Doedd dim amser i ymlacio i
ddisgyblion blynyddoedd 7,8 a 9
chwaith wrth iddynt godi i’r sialens
o geisio gwerthu ia i Esgimo’s yn
ystod eu cyfnod ABCh.

Diolch yn fawr iawn a
llongyfarchiadau i bawb wnaeth
gymeryd rhan - roedd yn ddiddorol
iawn gweld syniadau Mentrwyr y
dyfodol!

Tim ‘Mentrwr gorau Prydain’

Cerdyn Cyswlit Cymraeg

g STRONG HERITAGE | STRONG FUTURE
(/ RHONDDA CYNON TAF

TREFTADAETH GADARN | DYFODOL SICR
2

Hoffech chi ddod o hyd i rifau ffbn gwasanaethau amrywiol drwy gyfrwng y
Gymraeg heb orfod chwilio amdanyn nhw bob tro?

Mae Cerdyn Cyswilt Cymraeg yn nodi rhifau ffon defnyddiol a phoblogaidd
o faint hylaw i eistedd yn daclus dwt yn eich waled neu bwrs.

Ffoniwch 01443 744069 neu anfon neges ebost at
caroline.m.mortimer@rhondda-cynon-taf.qov.uk a byddwn ni’n anfon

cyflenwad o Gardiau Cyswllt atoch chi gyda toc yn rhad ac am ddim.

Cyngor Rhondda Cynon Taf

Ty Trevithick

Abercynon Aberpennar CF45 4LL

Pél-rwyd

Ar brynhawn dydd Llun y 12ed o
Dachwedd fe aeth rhai o aelodau’r tim
pél rwyd i chwarae gém yn erbyn
Ysgol Gynradd Radur. Fe enillon ni o
7 g6l i1 ac roeddem ni yn wén o glust

i glust! Beth, Katie, Imogen a Ryan
oedd wedi rhwydo’r bél. Diolch i Mrs
Hussey a Mrs Stone am fynd & ni ac
iddyn nhw’u dwy a Mrs Morgan am
ein hyfforddi ni bob dydd lau.

Cyflwyniad Tocynnau Tesco

Ddydd Gwener y 9fed o Dachwedd fe
aeth Mrs Davies, Alex Wing o Class 7
a Beth Williams o Ddosbarth 6 i Tesco

Siop Borders yn Tonysguboriau,
enillydd gwobr Busnes Dwyieithog y
Flwyddyn 2007

Mae y siop wedi arddangos arwyddion
dwyieithog, gyda staff yn siarad
Cymraeg ac eraill yn cael hyfforddiant.
Yn ogystal 2 hyn mae’r siop yn croeawu
grwpiau Ti a Fi lleol, boreau coffi i
ddysgwyr a sesiynau darllen stori yn y
Gymraeg i’r plant ieuengaf

Pwy sy’n haeddu’r wobr yn 2008?
Os oes diddordeb mewn enwebu busnes
yn Rhondda Cynon Taf sydd yn haeddu
gwobr dwyieithog 2008, cysylltwch
gyda Menter laith Rhondda Cynon Taf
ar 07981 906 102, cyn gynted a phoisbl.

Bydd Swper a Seremoni Wobrwyo
Clwb Busnes Rhondda Cynon Taf 2008
yn cael ei gynnal ar nos Wener 25ain o
Ionawr ym Mhrifysgol Morgannwg,
Trefforest.

Am ragor o fanylion cysylltwch gyda
Helena Jones ar

yn Llantrisant. Yno roedd Dr Kim
Howells, yr AS dros Bontypridd, yn
cyflwyno tystysgrif i ni am gasglu
cymaint o docynnau Tesco. Mae dau
gyfrifiadur, dau argraffydd, dwy sgrin
cyfrifiadur a meddalwedd wedi eu
danfon 1’r ysgol eisoes. Cawsom
gacennau a thoesenni i’w bwyta - oedd
yn flasus iawn! Diolch o galon i bawb
a fu'n helpu i gasglu cymaint o
docynnau Tesco er mwyn i ni allu cael
yr offer cyfrifiadurol yn yr ysgol.

Theatr Bypedau Cymru

Brynhawn Mercher 21 daeth Theatr Bypedau Cymru i
berfformio I Mewn i’r Arch & Nhw! i’r Feithrinfa, Dosbarth 1
a 2. Bu Anya, Jamie a Hana yn helpu i baentio’r arch.
Mwynhaodd pawb weld yr holl anifeiliaid a’r ymlusgiaid!
Neges bwysig y sioe oedd i ni gyd gofio gofalu ar 61 y byd.

Diwrnod Plant Mewn Angen

Cafodd pawb hwyl wrth wisgo dillad tu chwith allan a dod a
thedi meddal. Bu rhai plant yn gwerthu cacennau ar yr iard
hefyd. Codwyd £850. Gwych! Diolch i bawb am bob
cyfraniad.

Operation Christmas Child

O’r 12fed tan y 19fed o Dachwedd daeth blant Ysgol
Creigiau i’r ysgol gyda bocsys yn llawn anrhegion i blant
sydd yn byw yng ngwledydd dwyrain Ewrop fel Belarws a
Kosovo. Mae pump llond lorri yn mynd a’r bocsys i'r
gwledydd. Yn y diwedd cyfrodd Mr Evans 138 bocs. Rydym
ni eisiau rhoi diolch i’r plant oedd wedi dod & bocs i’r ysgol.
Bydd y plant sy’n derbyn yr anrhegion yn ddiolchgar iawn.

Gwibdaith

Fel rhan o’u thema Defnyddiau, aeth Dosbarthiadau 5 a 6 i
Techniquest. Yno, fe acthom 1i’r theatr i gael sioe cyn ateb
ein taflenni wrth eitemau penodol ar lawr yr arddangosfa.
Roeddem wedi rhyfeddu at ambell beth a dysgom lawer.

helenajones@menteriaith.org

Canolfan Dysgu Gydol Oes

Gartholwg

Lifelong Learning Centre

Rhagfyr 5ed, 9.30 - 11.30 a.m.

i Miri Meithrin (Dan 4)

| Plant eylehoedd meithrin lleolyn dod i weld Sion Corn
} aci gael vyl a sbri gyda Euphor—Sioe Euphoniuom
§ '. Quartet-pedwararod irgffonivvm o fid!

Rhagfyr 8fed Sioe Nadolig S4C
Ymunwch & ni am hwyl a hud y Nadolig

Sioe am 12.00pm, 2.00pm a 4.00pm

Hefyd Stondinau Crefftau Cymreig
Cyfle i brynu cynnyrch a chrefftau Cymreig ar gyfer y Nadolig.

e T

Dathliad Nadolig Gartholwg Nos Fercher Rhagfyr 19eg 7.00pm
Arddangosfa o waith dysgwyr y Ganoifan
(Carolau a Gwin)

Nadolig Llawen a Blwyddyn Newydd Dda
1 bawb a’n cefmogodd
yn ystod ein blwyddyn gyntaf

Digwyddiadau eraill
12/12/07 — DNA(Silent witness) darlith 7p.m

Bydd nifer o gyrsiau newydd yn dechrau ym mis lonawr gan gynnwys
Ffrangeg ac Ysgrifennu Creadigol trwy gyfrwng y Gymraeg
Am restr lawn o gyrsiau cysylltwch a:

“B www.campwsgartholwg.org. uk

T 01443 219589




Ysgol
Gynradd
Gymraeg

Llantrisant

Croeso!

Mae dwy fyfyrwraig o Athrofa
Caerdydd gyda ni ar hyn o bryd, sef
Anna Morgan sy’n gweithio yn
nosbarth 8 a Katie Thomas sydd yn
nosbarth 5. Mae Naomi Jones sy’n
gwneud cwrs CACHE yn gweithio yn
yr Uned Dan 5 ddwywaith yr wythnos.
Croeso cynnes i chi i gyd.

Pwll Mawr

Fel rhan o’n rhaglen ymweliadau
addysgiadol, aeth Blwyddyn 5 i’r Pwll
Mawr (Big Pit) 08/10/07. Diddorol
iawn yn 6l y plant! Diolch yn fawr i’r
rhieni a aeth gyda hwy.

Pél-rwyd

Llongyfarchiadau i’r timau a aeth i
gystadlu yn ddiweddar yn erbyn nifer o
dimau eraill yng nghanolfan hamdden
Pen-y-Bont. Hanes tim A oedd ennill
dwy gém, cholli un ac un yn gyfartal.
Da iawn i’r tim B am chwarae yn dda
iawn a hwythau dim ond wedi dechrau
chwarae pél-rwyd ym mis Medi!

Noson Gwis

Da iawn chwi’r GRhA am drefau noson
Iwyddiannus iawn (23/11/07). Daeth
dros 80 o bobl i’r noson hon i
fwynhau’r cyri ac i gymdeithasu.
Llongyfarchiadau i’r tim buddugol
‘Seimon a’i Griw’.

Gwibdaith i Gaerfaddon

Acth llond bws o siopwyr brwd i wario
eu harian ar anrhegion a bwyd ar gyfer
y Nadolig (01/12/07).  Diwrnod o
fwynhad llwyr oedd ymateb pawb!
Diolch i’r GRhA am y trefniadau.

Dathlu’r Nadolig

Mae’r plant a’u hathrawon wedi bod yn
brysur iawn unwaith eto eleni!
Perfformiodd plant yr Uned Dan 5
‘Stori’r Nadolig® deirgwaith (i’r ysgol
gyfan, i1 rieni’r plant Meithrin ac i
rieni’r plant Derbyn). Diolch yn fawr
iawn i’r rhieni am eu cyfraniadau ar
gyfer raffl llwyddiannus iawn (mae’r
£291 a godwyd yn mynd yn
uniongyrchol at brynu adnoddau i’r
Uned). Perfformiodd plant Blwyddyn 1
a 2 eu sioe ° Rhoi a Derbyn’ o flaen yr
ysgol gyfan a hefyd o flaen eu rhieni.
Perfformiodd plant yr Adran lau eu sioe
‘Hon Yw Ei Stori Ef* o flaen yr ysgol
gyfan a ddwywaith o flaen eu rhieni
hwy. Diolch i’r rhieni am baratoi

Darllen dros y Nadolig

Gwen Sién sy’'n cymryd
cipolwg ar arlwy’r gweisg ar
gyfer Nadolig 2007

I mi, un o’r pethau gorau am y Nadolig
yw cael amser. Amser i ddod a theulu
gyda’i gilydd, i ymlacio gyda ffrindiau a
hefyd cael dau funud i eistedd lawr
mewn cornel gyfforddus a darllen llyfr
da, gyda bocs o siocled wrth fy ochr
wrth gwrs!

Mae gweisg Cymru wedi bod yn
brysur iawn yn meddwl am yr hyn y
byddai mam a dad, taid a nain a’r hen
blant eisiau gweld yn sbecian allan o’u
hosan unwaith y daw Rhagfyr 25, ac
mae yna rywbeth i bawb o fyd cyhoeddi
Cymru'r Nadolig hwn.

Dw’n i ddim amdanoch chi, ond dwi’n
un am hunangofiannau, a thro capten
Cymru Stephen Jones yw hi eleni. Ar y
pegwn arall, mi fydd Y Lolfa hefyd yn
cyhoeddi ‘Byd Aneurin’ - anrheg
Nadolig perffaith ar ffurf llyfr clawr
caled a siaced sy’n adrodd hanes bywyd
yr artist ac yn llawn o’r celf sydd wedi
ei wneud yn enw byd-eang erbyn hyn.

Bydd Cyfres y Cewri poblogaidd
Gwasg Gwynedd yn cyhoeddi dwy
gyfrol y tro yma, un gan gawr go iawn
o’r byd rygbi, Gareth Edwards, a’r llall
gan seren arall o fyd teledu, Gillian
Elisa, sy’n chwarae rhan Sabrina yn
Pobol y Cwm. O stabl Gomer, fe gawn
ni stori ‘Glaw a Hindda’ vy
gyflwynwraig Jenny Ogwen, ac mi fydd
stori blonden arall a ddaeth yn enwog yn
y chwedegau, Heather Jones, yn cael ei
gyhoeddi gan Wasg Dref Wen o dan y
teitl ‘Gwrando ar Fy Nghan’. Bydd
Gwasg y Bwythyn yn cyflwyno
hunangofiant Selwyn Griffith ‘O Barc y

gwisgoedd ac i’r staff a’r plant am eu
holl waith caled.

Perfformiadau Cor yr Ysgol

Amser prysur iawn i’r plant a’u
hathrawon yw hi gyda nifer o
berfformiadau gan gynnwys agor Ffair
Nadolig yr ysgol, fel diweddglo hyfryd
i’n sioeau Nadolig, fel than o’r Gwyl
Coed Nadolig yn Eglwys Llantrisant
(08/12/07) a hefyd fe fuont yn canu yng
Nghapel Tabernacl, Efail Isaf gyda Chor
Godre’r Garth (16/12/07).

Panto!

Aeth plant Blwyddyn 1 - 6 gyda’u
hathrawon i’r Miwni ym Mhontypridd
ar brynhawn Gwener 30/11/07 i
fwynhau sioe Martin Geraint ‘Pws
Mewn Bwts’.

Wern i Barc y Faenol’, sy’'n adrodd
hanes ei fywyd cynnar ym Methel,
Arfon hyd ei gyfnod fel Archdderwydd
yr Eisteddfod Genedlaethol.

Eleni mi fydd Cyhoeddiadau’r Gair yn
cyflwyno dwy gyfrol — llyfr magnetig
o’r enw ‘Fy Nadolig Cyntaf” a 10 stori
Nadolig yn ‘Llyfr Mawr Nadolig i’r
Plant Lleiaf.

Tydi Nadolig ddim yr un peth heb
annual, neu flwyddlyfr, chwaith nacdi?
Ond peidiwch a phoeni, mae Gwasg
Carreg Gwalch wedi camu i’r adwy
gyda Llyfr Mawr Wew

Ac wedyn mae ‘na nofelau. Ymysg yr
arlwy Cymraeg eleni mae ‘Wrth Fy
Nagrau i’, nofel afaelgar gan Angharad
Tomos sydd wedi ei lleoli mewn ysbyty
meddwl, a ‘Mae Llygaid gan y Lleuad’ -
yr ail nofel gan Elin Llwyd Morgan,
sydd a stori dditectif yn rhedeg drwyddi,
ond sydd hefyd am berthynas pobl &’
gilydd.

Menter arall gan Wasg Gwynedd yw
Tinboeth, cyfrol o straecon erotig gan
naw awdures amlwg iawn: Caryl Lewis,
Eigra Lewis Roberts, Meg Elis, Gwen
Lasarus, Bethan Gwanas, Lleucu
Roberts, Gwyneth Glyn, Sidn Northey a
Fflur Dafydd.

I’r rhai ohonoch a fwynhaodd gofiant
Gwynfor Evans y llynedd, mae Dr
Richard Wyn Jones yn cyhoeddi ‘Rhoi
Cymru’n Gyntaf’, llyfr am hanes Plaid
Cymru.

Neu os am rywbeth ysgafnach, rwy’n
siwr y byddai unrhyw ffan pél-droed yn
hapus iawn i dderbyn ‘Gweld Sér’,
cyfrol gan lan Gwyn Hughes sy’n
cofnodi pél-droedwyr gorau Cymru o’r
60au hyd heddiw. Byddai’'r
naturiaethwyr yn eich mysg yn
mwynhau cyhoeddiad Gwasg Carreg
Gwalch ‘Llyfr Natur Iolo’, cydymaith
gwerthfawr wrth fynd am dro wedi’r
holl wledda!

Mae oedolion, yn ogystal & phlant, yn
mwynhau cael hosan cofiwch. Ac mae
cyfrolau bach Monograff 1 a 2
Cymdeithas Lyfrau Ceredigion yn
ddelfrydol ac yn ddel ar gyfer stwffio i
mewn gyda’r siocled a’r tangerin, un yn
edrych ar Hanes John Griffith (Y
Gohebydd) ac Etholiad 1868 a’r llall ar
gadfridog Owain Glyndwr, Rhys
Gethin. Neu beth am gyfrol o
farddoniaeth gyda’r ‘sanau? Bydd
Gwasg Taf yn cyhoeddi ‘Hanner Cant’
— casgliad o gerddi gan Iwan Llwyd
ddiwedd Tachwedd.

Felly dyna ni, ewch i’ch siop lyfrau
leol a rhowch hwb i ddiwydiant
cyhoeddi Cymru drwy brynu llyfr
Cymraeg yn anrheg y flwyddyn hon!



Ci’r Bugail

Di-gwyn fugeilio defaid ac wyn;
Di-derfyn ei redeg drwy’r rthedyn;

Dim pardwn i hwrdd fydd yn camyddwyn,
Ond cyfarth a dialedd sydyn.

Chwiban y bugail yw ei wyddor;
Deuawdwyr sy’n dringo’r llechweddi,
Ac yntai i’r bugail yn drysor.

Mewn undod mae’r ddau yn gweithredu.

Cyfathrebu wna’r ddau yn gyson

I gad-drefnu eu praidd - mor ddiwardd,
Ond i wybodusion - ymryson

Ddengys iaith sy’n dra-chywir a hardd.

Felly hefyd mae na iaith i ni,

A ddaw yn ddirgel o ddydd i ddydd,

Os bodlon gwrando wnawn arni hi,

Cawn ninnau ein gwarchod drwy ein ffydd.

Heddwyn Richards

Annwy/ ddarilenwr,

Sut fyddwch chi yn dathlu Dydd
Gwyl Dewi 2008? Yn gwylio Can
i Gymru ar y bocs? Neu'n ciniawa
gyda'r teulu? Byddwn ni yn yr
Academi yn treulio penwythnos 29
Chwefror - 2 Mawrth 2008 ym
Melffast yn cynnig llwncdestun i'n
nawddsant yng nghwmni llenorion
amlwg o Gymru a Gogledd
Iwerddon.

Beth yw'r berthynas rhwng ein
dwy wlad? A oes 16l i
wleidyddiaeth mewn llenyddiaeth
yn y byd sydd ohoni? Am atebion
i't cwestiynau hyn a'r cyfle i holi
llawer mwy, ymunwch a ni ac
archebwech eich lle nawr.

Am ragor o wybodaeth cysylltwch
a't Academi: 029 2047 2266 neu
post@academi.org.

Yn gywir iawn

Peter Finch

Academi. Prif Weithredwr.

NADOLIG
Y PLANT

Croesair
Nadolig

2

th{

AR DRAWS

1. Nadolig ____

3. Mair_ Joseff

5. Rwy’n hoffi cael __ yn fy hosan.

9. __ Sindy.

10. _ i feic os gwelwch yn dda?

12. Mae’r anrhegion yn yr __.

13. Mae’r doethion a’r bugeiliaid _ y preseb.

ILAWR

2. Rwy’n sefyll yn uchel ar y goeden.
4. Rydyn ni’n canu __ amser Nadolig.
6. Mae Sion Corn __y t0.

7. Mam lesu.

8. Mae Sion Corn yn dod _ Wilad yr Ia.
11. Mae Si6n Corn yn gwisgo _ goch.

Lliwiwch
Sién Corn
ar
Anrhegion

dau ddeg dau - porffor
dau ddeg tri - brown

dau ddeg pedwar - melyn
dau ddeg pump - oren
dau ddeg saith - gwyrdd
dau ddeg wyth - pinc
dau ddeg naw - glas

tri deg - coch




